
ФАЙЗИ ИСТИЌЛОЛ
Ба гетї љуз аз дасти некї мабар,
Ки ояд яке рўз некї ба бар.

Асадии Тўсї 

Имсол дар Академияи миллии илмњои Тољикистон 8 озмоишгоњи замонавї ба истифода дода шуд.

    БОЗДИДБОЗДИД

    МАРКАЗИ МИЛЛИИ ТЕСТЇМАРКАЗИ МИЛЛИИ ТЕСТЇ

4 июли соли 2025 вазири 
маориф ва илми Љумњурии 
Тољикистон Рањим Саидзо­
да аз љараёни сохтмони би­
нои нави маъмурии шуъбаи 
маорифи ноњияи Тољикобод 
боздид намуд.

Сохтмони бинои шуъ­
баи маорифи ноњия бо дас­
туру супориши Президен­
ти Љумњурии Тољикистон, 
Пешвои миллат, муњтарам 
Эмомалї Рањмон дар до­
ираи маблаѓњои мутамарка­
зи буљети давлатї аз љониби 
Вазорати маориф ва илм ба 
наќша гирифта шуда, раёсати 
сохтмони асосии назди вазо­
рат њамчун фармоишгар фаъ­
олият менамояд.

Тибќи лоиња, иншоот аз 
се ошёна ва тањхона иборат 
буда, дар он утоќњои кории 
мудир, муовин, муњосибот 
ва 14 утоќи кории дигар, 
маљлисгоњ, инчунин, њуљ­
рањои хоб (мењмонхона бо 3 
њуљра дар ошёнаи сеюм) ва 
дигар њуљрањои ёрирасону 
техникї пешбинї шудаанд.

Њамзамон, дар њудуди 
ќитъаи замини иншоот сохт­
мони бинову иншооти ёрира­
сон, корњои ободонї ва 
кабудизоркунї ба назар ги­
рифта шуда, љараёни корњои 
сохтмонї бомаром идома до­
рад.

Зимни боздид вазири ма­
ориф ва илм љињати таъмини 
сифат ва сари ваќт ба анљом 
расонидани сохтмон ба масъ­
улин дастуру тавсияњои му­
шаххас дод.

* * *
Дар доираи сафари корї 

ба ноњияи Рашт вазири мао-
риф ва илми Љумњурии Тољи
кистон Рањим Саидзода аз 
љараёни корњои сохтмонии 
бинои нави муассисаи тањ
силоти ибтидоии №108, воќеъ 
дар дењаи Ќалайчаки Љамоати 
дењоти Њиљборак дидан намуд.

Сохтмони бинои нави му­
ассисаи мазкур бо дастгирии 

Донишгоњи миллии Тољи­
кистон оѓоз гардида, айни 
замон корњои бардоштани 
деворњо аз хишт пурра ба 

анљом расонида шудаанд.
Муассисаи тањсилоти иб­

тидоии №108 барои 29 нафар 
хонанда пешбинї шудааст. 
Бунёди бинои нав ба бењтар 
шудани шароити таълимии 
хонандагон ва таъмини муњи­
ти мусоиди таълимї дар ин 
дењаи дурдаст мусоидат хоњад 
кард.

* * *
Вазири маориф ва илми 

Љумњурии Тољикистон Рањим 
Саидзода бо љараёни корњои 
сохтмонии бинои муассисаи 
тањсилоти миёнаи умумии 
№110 шинос гардид.

Муассисаи мазкур дар 
дењаи Хулаки Љамоати де­
њоти Њиљборак бо маќсади 
фароњам овардани шароити 
бењтари таълим барои хонан­
дагон бунёд гардида истода­
аст. Муассиса барои зиёда аз 
80 нафар хонанда пешбинї 
шуда, дар он сохтмони 8 
синфхона бо тамоми шароити 
зарурї ба наќша гирифта шу­
дааст.

Сохтмони бино бо даст­
гирии Маќомоти иљроияи 
њокимияти давлатии ноњияи 
Рашт ба тариќи њашар бо иш­
тироки фаъолонаи сокинони 

мањаллї бунёд гардида исто­
дааст.

Зимни боздид вазири ма­
ориф ва илм љараёни корњои 
сохтмониро мусбат арзёбї 
намуда, сањми сокинонро 
дар ободонии муассиса мах­
сус таъкид кард. Њамзамон, 
ба масъулин љињати таъмини 
сифат, риояи муњлати анљоми 
сохтмон ва омодасозии муас­
сиса барои оѓози фаъолияти 
таълимї дастуру тавсияњои 
зарурї дода шуд. 

* * *
Дар доираи сафари корї 

ба ноњияи Рашт вазири мао-
риф ва илми Љумњурии Тољи
кистон Рањим Саидзода аз 
рафти корњои сохтмонии би
нои иловагии таълимї дар 
муассисаи тањсилоти миёнаи 
умумии №68, воќеъ дар дењаи 

Ярхаб-Чуќураки Љамоати де
њоти Њиљборак дидан намуд.

Сохтмони бинои иловагї 
бо маќсади бењтар намудани 

шароити таълим ва фароњам 
овардани имкониятњои беш­
тар барои хонандагон ама­
лї шуда истодааст. Иншо­
оти мазкур бо дастгирии 
Донишгоњи байналмилалии 
забонњои хориљии Тољикис­
тон ба номи Сотим Улуѓзода 
ва Донишгоњи славянии Рос­
сия-Тољикистон бунёд мегар­
дад.

Айни њол корњои бар­
доштани деворњо аз хишт ва 
болопўш намудани иншоот ба 
анљом расида, бомпўшкунии 
сохтмон дар арафаи анљом­
ёбист. Бо сохта шудани бинои 
иловагї, имконият фароњам 
меояд, ки хонандагон дар ша­
роити бењтару муосир таълим 
гиранд.

* * *
Бо ташаббус ва роњнамоии 

Асосгузори сулњу вањдати 
миллї – Пешвои миллат, 
Президенти Љумњурии Тољи
кистон, муњтарам Эмомалї 
Рањмон рушди соњаи маориф, 
аз љумла, бунёд ва таљдиди 
муассисањои таълимї дар 
минтаќањои дурдаст њамчун 
самти афзалиятноки сиёсати 
иљтимоии давлат муайян гар-
дидааст.

Дар њамин замина, вазири 
маориф ва илми Љумњурии 
Тољикистон Рањим Саидзода 
зимни сафари корї ба ноњияи 
Рашт аз љараёни сохтмони би­
нои нави муассисаи тањсилоти 
ибтидоии №103 воќеъ дар 
дењаи Сафедтундаки Љамоати 
дењоти Аскалон боздид на­
муд.

Сохтмони ин муассиса бо 
дастгирии Донишгоњи тех­
никии Тољикистон ба номи 
академик М. С. Осимї ва 
Донишгоњи аграрии Тољи­
кистон ба номи Шириншоњ 
Шоњтемур амалї гардида 
истодааст. Айни њол корњои 
бардоштани деворњо аз хишт 
дар арафаи анљомёбї ќа­
рор дошта, рўзњои наздик 
марњалаи болопўш намудани 
бино оѓоз хоњад ёфт.

Муассисаи тањсилоти иб­
тидоии №103 дар њоли њозир 
22 нафар хонандаро ба таъ­
лим фаро гирифта, 2 нафар 
омўзгор ба онњо дарс медињад. 
Бо анљоми сохтмони бинои 
нав, шароити тањсил барои 
кўдакони дењаи Сафедтундак 
бењтар гардида, замина барои 
тањсилоти босифат фароњам 
меояд.

* * *
Вазири маориф ва илми 

Љумњурии Тољикистон Ра
њим Саидзода дар идомаи са-
фари корї ба ноњияи Рашт 
аз љараёни сохтмони бинои 
иловагии таълимї дар муас-
сисаи тањсилоти миёнаи уму-
мии №65, воќеъ дар дењаи 
Њазорчашмаи Љамоати дењоти 
Њиљборак боздид намуд.

Сохтмони бинои иловагї 
бо маќсади бењтар намудани 
шароити таълимї ва фароњам 
овардани муњити мувофиќ 
барои хонандагон оѓоз гар­
дида, аз љониби Донишгоњи 
давлатии тиббии Тољикистон 
ба номи Абуалї ибни Сино ва 
филиали Донишгоњи давла­
тии Москва ба номи М. Ло­
моносов дар шањри Душанбе 
амалї шуда истодааст. Айни 
њол корњои бардоштани де­
ворњо аз хишт дар марњалаи 
анљомёбї ќарор дорад.

Муассисаи тањсилоти ми­
ёнаи умумии №65 дар њоли 
њозир 147 нафар хонандаро 
ба таълим фаро гирифта, 12 
нафар омўзгор ба онњо дарс 
мегўянд.

* * *
Вазири маориф ва илми 

Љумњурии Тољикистон Рањим 
Саидзода дар доираи сафари 
корї ба ноњияи Сангвор аз 
љараёни сохтмони бинои ило-
вагии 3-ошёна дар назди муас-
сисаи тањсилоти миёнаи уму-
мии №1 боздид намуд.

Зимни боздид вазир ља­
раёни корњои сохтмониро 
мусбат арзёбї намуда, ба 
масъулин љињати таъмини си­
фати баланд ва сариваќт ба 
истифода супоридани иншоот 
супоришњои мушаххас дод.

Дар иншооти нав сохтмо­
ни маљлисгоњ, варзишгоњ 
ва синфхонањои таълимї ба 
наќша гирифта шуда, корњои 
бомпўшї дар як ќисми сохт­
мон дар арафаи анљомёбї 
ќарор доранд. Бино барои 480 
љойи нишаст пешбинї гар­
дида, ба истифода додани он 
дар арафаи љашни 35-солагии 
Истиќлоли давлатї ба наќша 
гирифта шудааст.

Бунёд ва ба истифода до­
дани чунин муассисањои за­
монавї шањодати равшани 
ѓамхории пайвастаи Њуку­
мати Љумњурии Тољикистон 
ва Асосгузори сулњу вањдати 
миллї – Пешвои миллат, 
муњтарам Эмомалї Рањмон 
нисбат ба рушди соњаи мао­
риф ва бењтар намудани ша­
роити таълим барои насли на­
врас мебошад.

Маркази матбуоти
Вазорати маориф ва илми

Љумњурии Тољикистон

13 июл дар марказњои имтињонии 
шањру ноњияњои Душанбе, Хоруѓ, 
Хуљанд, Панљакент, Бохтар, Кў­
лоб, Данѓара ва Рашт даври дуюми 
имтињонњо – ќисмњои А ва Б ба­
рои довталабони њамаи гурўњњои 
ихтисосњо баргузор мегардад. 

Тибќи тартиби гузаронидани им­
тињонњои марказонидаи дохилшавї 
ба муассисањои таълимии тањсилоти 

миёна ва олии касбї, ки бо Ќарори 
Њукумати Љумњурии Тољикистон аз 
29 апрели соли 2023 тасдиќ гардида­
аст, довталабе, ки дар даври якуми 
имтињон – ќисми А ё ќисми Б иштирок 
карда натавонист ва хоњиши иштирок 
кардан дорад, метавонад дар даври 
дуюми имтињон иштирок намояд.

Маълумоти мушаххас дар бораи 
макон ва замони имтињонсупории њар 
як довталаб дар даъватномааш ќайд 

карда мешавад. Ин маълумот барои 
довталабон дар кабинети инфиродия­
шон низ дастрас мегардад.

Ба довталаб тавсия дода мешавад, 
ки пас аз дастрас кардани даъватнома 
дар бораи нишонї ва нуќтаи роњнамои 
маркази имтињоние, ки дар даъват­
номаашон нишон дода шудааст, аз 
рўйхати пешнињодгардида огоњ ва бо 
макони имтињонсупориашон пешакї 
шинос шаванд, то ки дар рўзи имтињон 

дар ёфтани маркази имтињонї ба муш­
кил дучор нагарданд.

Довталаб бояд дар маркази им­
тињонї аз рўйи љадвали имтињонњо 
дар рўзи муайяншуда 1 соату 30 
даќиќа пеш аз оѓози имтињон бо даъ­
ватнома, шиноснома ё њуљљати дигари 
тасдиќкунандаи шахсияташ (бо муњр 
ва сурат) њозир шавад.

АМИТ «Ховар»

Рафти корњои сохтмонї дар иншооти соњаи маорифРафти корњои сохтмонї дар иншооти соњаи маориф

13 июл даври дуюми имтињонњо баргузор мешавад13 июл даври дуюми имтињонњо баргузор мешавад



5«Омўзгор»
№28, 9 июли

соли 2025

Дар доираи сафари кории Прези­
денти Љумњурии Тољикистон, Пешвои 
миллат, муњтарам Эмомалї Рањмон 
ба Вилояти Мухтори Кўњистони Ба­
дахшон дар шањри Хоруѓ як ќатор 
иншооти муњим, аз ќабили муассисаи 
томактабї, майдончаи варзишї ба ис­
тифода дода шуд.

Тавре иттилоъ дода шуд, майдончаи 
варзишї дар назди муассисаи тањсилоти 
миёнаи умумии №2 ба номи Давлаталї 
Шабдолов ба истифода дода шуд.

То соли 2025 чунин шароити мусоид 
барои тамрини намудњои варзиши волей­
бол, баскетбол ва футбол вуљуд надошт. 
Варзишгарон дар майдони хурде, ки ба­
рои тамрин мувофиќ набуд, машќ мекар­
данд. Чунин омилњоро ба назар гирифта, 
Маќомоти иљроияи њокимияти давлатии 
шањри Хоруѓ дар њамдастї бо Кумитаи кор 
бо љавонон ва варзиши назди Њукумати 
Љумњурии Тољикистон бунёди майдончаи 
варзиширо ба наќша гирифт.

Дар муддати 2 сол дар њудуди шањр 
чор майдончаи варзишї бунёд гардид, ки 
яке аз онњо дар назди муассисаи тањсилоти 
миёнаи умумии №2 ќарор дорад.

Дар доираи сафари кории Роњбари 
давлат, муњтарам Эмомалї Рањмон дар 
шањри Хоруѓ, њамчунин, се муассисаи 
томактабї мавриди истифода ќарор 
дода шуд. Муассисаи томактабии «Си­

торача» дар мањаллаи Хоруѓи Боло бо 
тамоми таљњизоти замонавї муљањњаз 
буда, аз ду ошёна, 8 утоќ ва ошхона 
иборат мебошад. Дар он омўзгорони 
ботаљриба кўдаконро ба таълиму тар­
бия фаро гирифта, бо се забон ба онњо 
сабаќ меомўзонанд.

Муассисаи томактабии «Донояк» аз 
ду ошёна иборат буда, бо тамоми шарои­
ти муосир, аз љумла, ошхона, синфхонањо 
ва љойи хоб таъмин гардидааст. Дар мар­
кази мазкур 50 нафар кўдак ба таъли­
му тарбия фаро гирифта шуда, ба онњо 
бо 3 забон дарс хоханд дод. Њамзамон, 
дар марказ барои таълимгирандагон 
математикаи зењнї ва бозии шоњмот низ 
омўзонида мешавад.

Дар пайравї ба сиёсати иљтимоиву 
фарњангии Пешвои миллат, муњтарам 
Эмомалї Рањмон ва дар доираи тадбир­
њои созандагиву ободкорї бахшида ба 
Рўзи Вањдати миллї дар кўдакистони 
раќами 5-и шањри Хоруѓ майдончаи 
нави бозї ифтитоњ гардид. Майдонча 
бо навтарин таљњизоти бозї, аз ќабили 
саворакњо, чархакњо ва арѓамчинњо 
таъмин гардида, барои рушди љисмонї 
ва равонии кўдакон мусоидат мекунад. 
Таљњизот аз маводи бехатар сохта шуда, 
мутобиќ ба талаботи амнияти кўдакон 
мебошад. Иншоот имконият медињад ки 
беш аз 300 кўдак дар фазои озод ба бозї 
машѓул гарданд.

Вазорати маориф ва 
илми Љумњурии Тољи­
кистон дар њамкорї 
бо лоињаи «Дастгирии 
Иттињоди Аврупо ба 
соњањои маориф ва бо­
зори мењнати Љумњурии 
Тољикистон» љињати 
натиљагирї аз низоми 
бисёрхола (10-хола) дар 
45 муассисаи озмоишии 
љумњурї мониторинг гу­
заронид.

Мониторинг бо маќ­
сади арзёбии сатњи омо­
дагии муассисањо, дарки 
таљрибаи љонибњои ман­
фиатдор аз низоми нави 
бањогузорї ва муайян кар­
дани камбудињо љињати 
тањкими зарфиятњо пеш аз 
оѓози татбиќи умумимил­
лии он равона карда шуд.

Дар семинар гурўњи 
корї аз натиљаи монито­
ринги гузаронидашуда 
муњокимањои судманд ан­
љом дода, барои боз њам 
бењтар ба роњ мондани ни­
зоми мазкур дар ќадамњои 
минбаъда пешнињодњои 

муфид иброз карданд. Аз 
љумла, рољеъ ба густариш 
ва тањкими барномањои 
такмили ихтисос барои 
омўзгорон ва директоро­
ни муассисањои таълимї 
оид ба арзёбии меъёрї ва 
ташаккулдињанда, ба роњ 
мондани чорабинињои ит­

тилоотии фарогир барои 
баланд бардоштани сатњи 
огоњї ва иштироки падару 
модарон, тањия ва пањн на­
мудани воситањои арзёбї 
ва пайваста гузаронидани 
мониторинг ва робитаи 
мутаќобилан судманд табо­
дули афкор сурат гирифт.

Дар шањри Тошканд ма­
росими бошукўњи ќадрдонии 
ѓолибони Олимпиадаи байнал­
милалии «Архимед» баргузор 
гардид. Дар он дастаи мун­
тахаби Љумњурии Тољикистон 
ба натиљањои назаррас ноил 
шуд.

Хонандагони боистеъдоди тољик 
сазовори 63 медал шуданд, ки аз ин 
шумора 6 медали тилло, 20 медали 
нуќра ва 37 биринљї мебошанд.

Ин дастовард нишондињандаи 
омодагии њамаљониба ва сатњи ба­
ланди дониши хонандагони тољик 
дар арсаи байналмилалист. 

Дар доираи сафари 
кории Президенти Љум
њурии Тољикистон, муњ
тарам Эмомалї Рањмон ба 
шањру ноњияњои Вилояти 
Мухтори Кўњистони Ба-
дахшон дар ноњияи Ванљ 
иншооти таъйиноти гу-
ногун мавриди истифода 
ќарор дода шуд.

Дар назди муассисаи 
тањсилоти миёнаи уму­
мии №36-и дењаи Рави 
Љамоати дењоти Љовидон 
4 синфхонаи иловагї барои 45 
нафар хонанда дар як баст бунёд 
гардид.

Бинои нави таълимї бо лавози­
моти зарурї барои омўзгорону хо­
нандагон муљањњаз гардонда шуда, 
љињати ба стандартњои миллию бай­
налмилалї баробар кардани сифа­
ти таълиму тарбия ва рушди мала­
каи зењнї заминаи мусоид фароњам 
меорад.

Инчунин, дар муассисаи тањ­
силоти миёнаи умумии №23-и 
дењаи Жамаги Љамоати дењоти Яз­
гуломи ноњияи Ванљ 3 синфхонаи 
иловагї барои 36 нафар хонанда 

дар як баст сохта шуд. Бояд гуфт, 
ки дар ин муассиса 301 хонанда ба 
тањсил фаро гирифта шудаанд, ки 
ќаблан норасоии љойи нишаст ба 
назар мерасид.

Мувофиќи маълумоти дастрас­
гардида, дар ноњияи Ванљ шумораи 
хонандагон 5 њазору 615 нафарро 
ташкил медињад, ки ба онњо 775 
омўзгор дар 51 муассисаи таълимї 
дарс медињад.

Ёдовар мешавем, ки бахшида ба 
35-солагии Истиќлоли давлатї дар 
назди 3 муассисаи таълимии ноњияи 
Ванљ 11 синфхонаи иловагї сохта 
ба истифода дода мешавад.

Дар доираи сафари кории Президенти Љумњурии Тољикистон, Пешвои 
миллат, муњтарам Эмомалї Рањмон ба шањру ноњияњои Вилояти Мух­
тори Кўњистони Бадахшон дар Љамоати дењоти Ѓољо Бердибаеви ноњияи 
Мурѓоб муассисаи таълимии томактабии «Лола» барои кўдакон бо ишти­
роки намояндагони Њукумати Љумњурии Тољикистон, маќомоти иљроияи 
њокимияти давлатии вилоят ва ноњия ба таври маљозї ба истифода дода 
шуд. 

Муассисаи таълимии томактабї бо шароити хубу замонавї бо маблаѓи 
умумии 452 њазор сомонї бо сифати баланд ва мутобиќ ба талаботи замо­
ни муосир сохта шуда, барои 40 нафар кўдаки ин дењаи дурдаст пешбинї 
гардидааст.

Иттилоъ дода шуд, ки дар дењаи мазкур зиёда аз 1600 нафар ањолї 
зиндагї мекунад, ки акнун бидуни мушкилї фарзандони онњо ба таъли­
му тарбия фаро гирифта мешаванд. Сокинон бунёди ин муассисаро сама­
ри сиёсати созанда ва бунёдкоронаи Президенти Љумњурии Тољикистон, 
муњтарам Эмомалї Рањмон арзёбї намуда, бо ќаноатмандї миннатдории 
худро ба Пешвои миллат изњор доштанд.

2 июли соли љорї муовини вазири маориф ва илми Љумњурии Тољикистон Рав-
шан Каримзода бо фаъолияти истироњатгоњњои беруназшањрии «Шарора»-и шуъ
баи маорифи ноњияи Исмоили Сомонї, «Зимчуруд»-и шуъбаи маорифи ноњияи 
Шоњмансур ва «Файзи истиќлол»-и Иттифоќи касабаи кормандони маориф ва 
илми Љумњурии Тољикистон шинос шуд.

Зимни сафари корї муовини вазири маориф ва илм дар њузури мудирони шуъбањои 
маорифи ноњияњои болозикр ва намояндагони Маркази љумњуриявии муассисањои 
тањсилоти иловагї бо њайати кормандони омўзгорї ва истироњаткунандагон суњбат 
ороста, аз ташкили раванди истироњатгоњ, љойи хоб, майдончањои варзишї, њавз­
њои шиноварї, таъминот бо маводи хўрокворї аз наздик шинос гардид. 

Мавриди ќайд аст, ки дар басти дуюми истироњатгоњи «Шарора» 190 нафар кўдаку 
наврас, аз љумла, кўдакони ятиму бепарастор, аз оилањои ниёзманд, ѓолибони олимпи­
адањои фаннии даврњои шањрию љумњуриявї, инчунин, 30 нафар хонандаи мактаб-интер­
нат ба истироњат љалб шудаанд.

Дар истироњатгоњи «Зимчуруд» дар басти дуюм 250 нафар кўдаку наврас, аз 
љумла, 30 нафар хонандаи мактаб-интернат ва дар истироњатгоњи «Файзи истиќ­
лол» 450 нафар наврас истироњат доранд.

ФАЙЗИ ИСТИЌЛОЛ
Накукорї бо чењраи зишту тор, 
Фаровон бењ аз некии зишткор.

Асадии Тўсї 

Дар шањри Душанбе 37 фоизи кўдакони синни томактабї ба таълиму тарбияи аввалия фаро гирифта шудаанд.

Шиносої бо истироњатгоњњои беруназшањрїШиносої бо истироњатгоњњои беруназшањрї

    МОНИТОРИНГ МОНИТОРИНГ     МУЖДАМУЖДА

Пирўзии хонандагони тољик дар 
олимпиадаи байналмилалии «Архимед»

ВАНЉ: БУНЁДИ СИНФХОНАЊОИ ИЛОВАГЇ

Низоми нави 10-хола: 
раванди омодагї ва 

тавсияњо барои татбиќ

    СОЗАНДАГЇСОЗАНДАГЇ

МУРЃОБ: КЎДАКИСТОНИ «ЛОЛА» 
БА ИСТИФОДА ДОДА ШУД

ХОРУЃ: ИФТИТОЊИ МУАССИСАЊОИ 
ТОМАКТАБЇ ВА МАЙДОНЧАИ ВАРЗИШЇ

МАВЗУИ РЎЗ
Ба корафтода коромўз мебош,
Ба њар дилсўхта дилсўз мебош!

Носири Хусрав 

Девони Њофизи Шерозї дар Тољикистон беш аз сад маротиба ба нашр расидааст.

    ТАЪТИЛИ ТОБИСТОНАТАЪТИЛИ ТОБИСТОНА

– Њар сол фарзандонамро ба ис­
тироњатгоњњои беруназшањрии макта­
биён равон мекунам. Писарамро, ки 
нисбатан хурд асту њоло имкони дар 
истироњатгоњ буданро дорад, ба он љо 
равон месозам, чунки истироњатгоњњо 
барои рушди кўдакон наќши бориз 
доранд,-афзуд њамсуњбатамон.

Номвари Ќурбон бори аввал аст, 
ки духтаронаш Сабо ва Шањлоро ба 
истироњатгоњи беруназшањрии «Зим­
чуруд» мефиристад. Ў изњор дошт, 
ки худ омўзгор асту солњои ќабл 
борњо дар истироњатгоњњо хонанда­
гони мактабро роњбаладї кардааст 
ва аз шароиту тарзи гузаронидани 
машѓулиятњо дар он љо бевосита 
огањї дорад.

– Истироњатгоњњо на танњо дар ин­
кишофи зењн, балки дар ташаккули 
љисмониву равонии кўдакон наќши 
муассир дорад. Инчунин, дар табиат 
ба тарзи кушод гузаронидани баъзе 
машѓулиятњои амалї ва истироњат 
кардан метавонад онњоро то андозае 
ба воќеият наздик, яъне, ба зиндагї 
омода созад,-гуфт Н. Ќурбон.

Фароѓатгоњи «Зимчуруд»
Истироњатгоњи тобистонаи «Зим­

чуруд» дар фосилаи 24 км дуртар аз 
шањри Душанбе, дар мавзеи зебову 
барњавои ноњияи Варзоб љойгир буда, 
барои бунёди он соли 1957 3 гектару 
27 сотиќ замин људо шудааст. 

Њамасола кўдакони зиёде дар 
истироњатгоњњои беруназшањрї таъ­
тили тобистонаи худро мегузаронанд. 
Соли љорї мувофиќи иттилои Вазора­
ти маориф ва илм, бояд дар умум, 15457 
нафар бо фароѓату солимгардонї дар 
ин гуна истироњатгоњњо ва аз ин шу­
мора 1000 кўдаку наврас тибќи наќша 
дар чор баст  ба «Зимчуруд» љалб кар­
да хоњанд шуд. Дар ин истироњатгоњ 
бештар кўдакон аз муассисањои тањ­
силоти миёнаи умумии ноњияи Шоњ­
мансури пойтахт фароѓат менамоянд.

– Ба истироњатгоњ, асосан, хонан­
дагони болаёќат, ѓолибони озмуну 
олимпиадањои фанниву варзишї, 
ятимон ва кўдакон аз оилањои камби­
зоату ниёзманд, сипас хоњишмандон 
љалб карда мешаванд. Фароѓатгоњ аз 
њисоби Маќомоти иљроияи њокимияти 
давлатии ноњияи Шоњмансур маблаѓ­
гузорї шуда, роњхатњо пурра ройгон 
мебошанд. Пеш аз омадан ба «Зим­
чуруд» кўдакон пурра аз муоинаи 
тиббию санитарию эпидемиологї 
мегузаранд,-изњор намуд директори 
истироњатгоњ Саида Саидзода.

Дар истироњатгоњ сї нафар, аз 
љумла, њашт мураббия, њафт ёрдамчї, 
омўзгорони забони русї, англисї, тех­
нологияи иттилоотї, варзиш, мусиќї, 
табиб, њамшираи тиб, корманди назо­
рати санитарию эпидемиологї, намо­
яндаи кор бо ноболиѓони маќомоти 
корњои дохилї, ошпаз ва дигар кор­
мандони техникї фаъолият доранд. 
Тамоми кормандон аз муоинаи тиббї 
гузаронида шудаанд.

Намояндаи назорати санитарию 
эпидемиологї субњи барваќт мањлули 
0,5 фоизаи хлорро омода ва ба мураб­
биён таќсим мекунад. Кўдакон аз хоб 
мехезанд, рахти хобашонро худашон 
љамъ мекунанду ба машќи пагоњирўзї 
машѓул мешаванд. Мураббиён бо­
шанд, њама љоро бо мањлули омода­
шуда тоза мекунанд. 

Аз рўзњои аввали ба фароѓатгоњ 
ворид шудан мураббиёну омўзгорон, 
намояндагони тиббию њифзи њуќуќ 
пайваста ба хонандагон дар бораи 
риояи техникаи бехатарї маълу­
моту дастурњо медињанд. Хонанда­
гон давоми 12 рўз як бор мувофиќи 
наќша ба саёњати кўњ мераванд. Дар 
ин саёњат танњо хонандагони синну 
солашон калон иштирок мекунанд. 
Дар он љо хонандагон бо олами на­
ботот, буттаву дарахтони худрўй 
шинос шуда, аз оби хунуки чашма 
нўши љон менамоянд. Аз зебоии та­
биати дилангези диёр бањра мебар­
доранд. Њамин тавр, то нисфи рўз ба 
фароѓатгоњ баргашта, дар њавзи ка­
лон оббозї мекунанд.

Дар истироњатгоњ њамарўза чора­
бинињои гуногуни фарњангиву вар­
зишї гузаронида мешавад. Љўра­
хон Сангов, ки омўзгори санъати 
тасвирї ва наќшакашї дар муассисаи 
тањсилоти миёнаи умумии раќами 
20 аст, ќариб шаш сол мешавад, 
дар истироњатгоњи мазкур ба њайси 
мураббї кўдаконро роњбаладї мена­
мояд. Омўзгор бо кўдакони гурўњ дар 
озмунњои дар ин љо баргузоршаванда 
иштирок ва намоишњои гуногуни те­
атркунонидашударо пешкаши дигар 
тамошобинон мегардонанд. 

– Интихоби мањфилу машѓулиятњо 
дар истироњатгоњ ихтиёрист. Яъне, 
њар кўдак мувофиќи завќи худ метаво­
над дар дилхоњ мањфил иштирок ку­
над. Ман бештар ба онњо нозукињои 
расмкаширо меомўзам. Дар ин љо ба­
рои машѓул шудан ба расмкашї тамо­
ми шароит фароњам оварда шудааст. 
Њамчунин, бо кўдакон аз санг, ашёи 
табиї ва ширеш њар гуна шаклњо, 
аз ќабили хонаву бошишгоњ, паран­

даву њашаротро месозем ва ин гуна 
машѓулиятњо барояшон писанд аст,-
мегўяд Љ. Сангов.

Китобхонаи истироњатгоњ дорои 
1,5 њазор китоби бадеї мебошад. Бо 
дарназардошти сатњи забондонии 
хонандагон, дар баробари китобњои 
тољикї, дар китобхона асарњои бо 
забони русї таълифу тарљумашуда 
низ нигоњ дошта мешаванд. Дар 
истироњатгоњ воњиди кории алоњи­
даи китобдор људо нагардидааст. 
Аммо мувофиќи маълумоти дирек­
тор С. Сайидзода, дар китобхо­
наи муассиса њамарўза аз њисоби 
омўзгорон ва мураббиён навбатдор 
гузошта мешавад, то хонандагон 
китобњои дилхоњашро сариваќт даст­
рас намоянд. 

Истироњатгоњи «Файзи истиќлол»
Њангоми ворид шудан ба исти­

роњатгоњи «Файзи истиќлол» мушо­
њида намудем, ки кўдакон гурўњ-
гурўњ дар њар канор љамъ омада, ба 
машѓулиятњои гуногун машѓуланд. 
Нафаре дар нимкати чўбин нишаста 
китоб мехонад ва гурўње саргарми 
бозињои варзишиянд.

Истироњатгоњи «Файзи истиќлол» 
соли 1929 дар масоњати 8 гектар бунёд 
шудааст. Он дорои 3 бинои дуошёнаи 
замонавї, якчанд бинои якошёна, 
китобхона, ошхона, толори оббозї, 
толори бозии тенниси рўйимизї... ме­
бошад. 

Истироњатгоњ дар тавозуни Ит­
тифоќи касабаи кормандони мао­
риф ва илми Љумњурии Тољикистон 
ќарор дошта, ба он кўдакони аз 6 
то 14-сола аз тамоми гўшаю кано­
ри љумњурї ќабул карда мешаванд. 
Дар истироњатгоњ кўдакон аз рўйи 
синну сол ба гурўњњо људо гардида­
анд. Дар басти якум 415 хонанда дар 
14 гурўњ аз шањри Душанбе, вилояти 
Хатлон ва ноњияњои тобеи љумњурї 
ба истироњат фаро гирифта шудаанд. 
Гурўњњо аз 20 то 30 нафарро ташкил 
медињанд. Кўдакони синни 6-8-сола, 
9-12-сола, 13-14-сола ба дастањои гу­
ногуни варзишї муттањиданд. Бояд 
ќайд намуд, ки ин љо шароити хуб ба­
рои фароѓати истироњаткунандагон 
фароњам шудааст.

Њамчунин, дар истироњатгоњ оз­
мунњои гуногун, аз ќабили «Аниси 
кунљи танњої китоб аст», «Тољи­
кистон – Ватани азизи ман» ва амсо­
ли инњо баргузор мешаванд. Озмунњо 
аз рўйи номинатсияњои гуногун, аз 
ќабили адабиёти классикии тољик, 
адабиёти муосири тољик, адабиёти 
кўдакону наврасон ва осори шифоњї, 

ќироати шеър дар васфи Тољикистон 
ва санъати тасвирї ба роњ монда шу­
даанд. 

Дар истироњатгоњ њар як даста 
ном, рамз ва шиори худро дорад. Мо 
гурўњеро вохўрдем, ки бо роњбарии 
мураббияашон Муњаррама Расулова 
ба сўйи њавзи шиноварї мерафтанд. 
Онњо рањорањ порчањои шеъриро 
ќироат мекарданд. Аз суњбат ба хо­
нандагон маълумамон шуд, ки ин 
гурўњи «Гулдухтарон» будааст.

Муњаррама Расулова 3 сол ме­
шавад, ки њамчун мураббияи исти­
роњатгоњ фаъолият дорад. Мавсуф 
зимни суњбат иброз дошт, ки маќсади 
љалби кўдакон ба истироњатгоњ таъ­
мини солимии онњо, обутоби бадан, 
тарбияи онњо дар руњияи ватандўстї 
ва дўстию рафоќат мебошад. 

Мо аз њуљрањои хоби кўдакон ди­
дан намудем. Њуљрањо њама тозаву 
озода буда, рахти хоби кўдакон ба 
тартиб оварда шудааст. Истироњат­
кунандагон субњи худро аз батартиб­
дарории рахти хоб ва њуљрањо оѓоз 
намуда, пасон ба варзиши пагоњирўзї 
машѓул мешаванд.

Шањноза Хољаева-хонандаи муас­
сисаи тањсилоти миёнаи умумии 
раќами 16-и ноњияи Дўстї мебошад. 
Ў њангоми суњбат ќайд кард:

– Истироњатгоњ ба ман хеле њам 
писанд омад. Њавои тоза ба руњи одам 
таъсири хуб мерасонад. 

Мо аз вазъи китобхонаи исти­
роњатгоњи «Файзи истиќлол» низ 
шинос шудем. Китобхона аз як 
њуљраи на он ќадар калон иборат 
аст. Мудири китобхона Кароматул­
ло Шокирзода соли дуюм аст, ки 
дар истироњатгоњ кор мекунад. Ў 
иттилоъ дод, ки дар китобхона зиё­
да аз 5000 китоби дарсї ва бадеї бо 
забони тољикиву русї мављуд аст. 
Кўдакони хоњишманд имкон до­
ранд, китобњоро дар фазои кушод ё 
њуљрањояшон мутолиа кунанд.

– Тўли 4 сол мешавад, ки ман ба 
истироњатгоњи «Файзи истиќлол» 
меоям. Мо дўстони нав меёбем. Дар 
ин љо барои мо чорабинињои гу­
ногун ва њар гуна бозиву озмунњо 
ташкил мекунанд. Ѓайр аз ин, мо ба 
китобхонї низ машѓул мешавем ва 
бо дўстонамон атрофи китобњои хон­
даамон саволу љавоб мекунем. Ман 
дар 11 рўзи ин љо буданам китобњои 
зиёд мутолиа намуда, дар озмуни 
«Аниси кунљи танњої китоб аст» иш­
тирок кардам,-иброз дошт Њадиса 
Ѓаюрова,-хонандаи синфи 6-и муас­
сисаи тањсилоти миёнаи умумии 
№40-и ноњияи Варзоб.

Ошхонаи истироњатгоњ дорои 
толори калон ва бо мизу курсињо 
таъмин мебошад. Инчунин, дар 
он барои нигоњдории њама наму­
ди мањсулот анбор мављуд аст. Дар 
ошхона 14 нафар кор мекунанд. Ба 
кўдакон дар як рўз 4 маротиба хўрок 
дода мешавад. 

Њангоми суњбат бо кўдакон маълум 
гардид, ки дар истироњатгоњ ба онњо 
бештар саёњати кўњ ва мусобиќањои 
варзишї писанд аст. Онњо дар даво­
ми истироњаташон, тибќи наќша бо 
навбат ба сайри кўњсор мераванд ва 
мувофиќи синну сол масофаву тўли 
саёњаташон аз љониби омўзгорон му­
айян карда мешавад. 

Шањноза БОБОМУРОДОВА, 
Ирода ТИЛАБОВА,

«Омўзгор»

Тавре маълум аст, мак­
таббачагон дар фасли тобис­

тон ба таътил мебароянд, 
мутаассифона, ќисме аз во­
лидон барои фарзандони худ 
дар ин фасл истироњати ху­
бро фароњам оварда наме­
тавонанд. Пас чї бояд кард? 
Роњи њалли ин мушкилиро со­
кини шањри Душанбе Ситора 
Ашўрова дар фаро гирифтани 
наврасон бо истироњатгоњњои 
беруназшањрї медонад. Ў ме- 
гўяд ки таътили тобистона 
дар истироњатгоњњои берун­
азшањрї барои кўдакон суд­
манд аст, зеро бо сабаби бена­
зорат мондан онњо ба њар гуна 
амалњои ношоиста даст меза­
нанд. Бинобар ин, мавсуф субњи 
барваќт барои гусели  фарзан­
даш Фариз Хољаев, ки хонандаи 
синфи 6-и мактаби раќами 55 
мебошад, ба назди шуъбаи мао­
рифи ноњияи Шоњмансури пой­
тахт омадааст. 

АЗ «ЗИМЧУРУД» ТО «ФАЙЗИ ИСТИЌЛОЛ»: 
ФАРОЃАТИ НАВРАСОН ДАР ИСТИРОЊАТГОЊЊО ЧЇ ГУНА АСТ?

Муњовараи мухтасари забонњои 
тољикї, русї ва англисї

(Барои омўзгорону хонандагони муассисањои тањсилоти миёнаи 
умумї (синфњои 5-11), устодону донишљўёни муассисањои тањсило­
ти миёнаи махсус, олии касбї ва кормандони соњаи маориф ва илм)

(Давом дорад)

    РОЊНАМОРОЊНАМО

РАВЗАНА
Ту гар тавфиќ дорї, њам бар он бош,
Накухоњу ба кас роњатрасон бош!

Носири Хусрав 

Филми тољикии «Дар талоши њаќиќат» дар Синамољашнвораи байналмилалии давлатњои аъзои СЊШ бо љоизаи махсус ќадрдонї шуд.

    МУЛОЊИЗАМУЛОЊИЗА

    ЊАМКОРЇЊАМКОРЇ

Сарчашмаи пайдоиши забони англисї 
лањљањои англњо, саксњо ва юдњои ќабила­
њои германии ќадим мебошад, ки дар аср­
њои V-VI дар Британияи Кабир маскун 
гардидаанд, Мањз њамин лањљањо вобаста 
ба ташаккули халќияти англис инкишоф 
ёфта, пояи забони англисии ќадимро таш­
кил додаанд. Тањаввули забони англисї 
дар давраи миёна ба воќеиёти таърихї ва 
равобити гуногунсоњаи мардуми англисза­

бон бо халќњои њамсоя марбут буда, бисёр 
калимањои иќтибосї аз забонњои келтї, 
лотинї, скандинавї, фаронсавї ва ѓайра, 
ки ба таркиби луѓавии он ворид шудаанд, 
шањодати барљастаи ин гуфта мебошад.

Дар асрњои миёна марњалаи навини 
тањаввули забони англисї оѓоз гардида, 
шакли адабии он ташаккул ёфт, ки бар 
пояи гуфтори мардуми шањри Лондон 
такя мекард. Густариши минтаќаи суку­
нати мардуми англисзабон дар даврони 
минбаъда боис гардид, ки вариантњои 
забони адабии англисї ба миён ояд, ки 
он аз лињози талаффуз ва хусусиятњои 
луѓавии худ аз забони англисии бритонї 
тафовут дорад. Њоло дар ИМА, Канада 
ва Австралия чунин вариантњои забони 
адабии муосири англисї мустаъмаланд. 
Аз асри XVIII сар карда, нуфузи Брита­

нияи Кабир ва ИМА дар рушди сиёсї ва 
иќтисодии љањонї афзоиш ёфт, ки боиси 
густариши забони англисї дар саросари 
олам гардид.

Чунин вазъият таќозо дорад, ки шањр­
вандони Тољикистон низ барои њамќадам 
бо равандњои инкишофи љомеаи љањонї бу­
дан забони англисиро омўхта, бо ин забон 
озодона гуфтугў ва муошират кунанд.

Аз ин рў, омўзгоронро зарур аст, ки 
дар омўзиши забони англисї ба хонан­
дагон мутаваљљењ бошанд ва дар роњи 
соњибмаърифату соњибкасб ва дар руњияи 
худшиносии миллї, ватандўстї ба камол 
расондани насли наврас ва љавон сањми му­
носиб гузоранд. 

Гуландом ЉАББАРОВА, 
муовини директор оид ба корњои таълим дар

 МТМУ №39-и ноњияи Шоњмансур

Ѓизои мактабї, асосан, 
барои хурдсолон – хонан­
дагони синфњои ибтидої 
пешбинї шудааст. Њадаф 
аз он бењдошти саломатии 
хурдсолон, таќвияти зењну 
шуур, ќобилияту мањорати 
донишомўзї, рушди љисмонии 
онњо мебошад. Њукумати Љум­
њурии Тољикистон ба ин масъ­
ала пайваста таваљљуњ зоњир 
намуда, дар ин росто, чандин 
барномаву лоињањоро амалї 
гардондааст. Њамчунин, ѓизо 
барои таъмини иштироки мут­
тасили хонандагон ба дарсњо 
мусоидат менамояд. Дар таъ­
мини иљрои Барномаи давла­
тии рушди ѓизои мактабї дар 
Љумњурии Тољикистон барои 
солњои 2022-2027 дар радифи 
маќомоти иљроияи њокимияти 
давлатии ноњияњо, шарико­
ни рушд, аз љумла, Барномаи 
озуќавории љањонии Созмони 
Милали Муттањид, Созмо­
ни мухтори ѓайритиљоратии 
«Пажуњишгоњи соњавии ѓизо» 
(Федератсияи Россия) сањм­
гузоранд. Љињати таъми­
ни сариваќтї ва пайвастаи 
ѓизои мактабї соли 2016 бо 
ќарори раиси вилоят дар 
назди Маќомоти иљроияи 
њокимияти давлатии ВМКБ 
«Шурои њамоњангсозии бай­
нисоњавї оид ба татбиќи 
«Стратегияи рушди устувори 
ѓизои мактабї дар Љумњурии 
Тољикистон дар давраи то 
соли 2027» таъсис ёфт, ки ба 
он намояндагони сохторњои 
давлатї, аз ќабили раёсатњои 
маориф, тандурустї, кишо­
варзї, рушди иќтисод ва сав­
дои вилоят, дигар муассисањо, 
њамзамон, намояндагони ша­
рикони рушд шомил карда 
шуданд.

Лозим ба ёдоварист, ки 
Барномаи ѓизои мактабї дар 
Љумњурии Тољикистон њанўз 
аз соли 2001 дар ВМКБ – 

ноњияњои Шуѓнон, Дарвоз, 
Ванљ, Роштќалъа, Рўшон, 
Ишкошим, Мурѓоб амал ме­
кунад. Барнома аз 144 муас­
сисаи таълимии вилоят, аз 
љумла, 10 мактаби Љамоати 
дењоти Рованд ва 6 мактаби 
Љамоати дењоти Язгуломи 
ноњияи Ванљ, 27 муассисаи 
таълимї аз љамоатњои дењоти 
Абдулвосиев, Бартанг, Ба­
сид, Савноб, 20 таълимгоњи 
љамоатњои дењоти Вер ва 
Ванќалъаи ноњияи Шуѓнон, 
12 мактаби љамоатњои де­
њоти Барвоз ва Сежди но­
њияи Роштќалъа, 43 мактаби 
љамоатњои дењоти Андароб, 
Ќозидењ, Юсуфбеков, Шит­
харв, Птуп, Вранг, Зонги 
ноњияи Ишкошим, 13 муас­
сисаи таълимии љамоатњои 
дењоти Аличул, Бердибаев, 
Ќизилработ, Рангкул, Ќара­
кули ноњияи Мурѓоб, 14 
таълимгоњи Љамоати дењоти 
Саѓирдашти ноњияи Дарвоз 
6404 хонандаи хурдсол ё худ 
хонандањои синфњои ибтидо­
иро фаро гирифтааст. 

Аз рўйи маълумоти ра­
ёсати маорифи вилоят, да­
воми солњои 2022-2024 ба 
мактабњое, ки дар рўйхати 
барнома њастанд, зиёда аз 
160 тонна орд, равѓан ва 
нахўд ворид гардид ва ба беш 
аз 7000 хонандаи синфњои 
ибтидої дастрас шуд. Дар 
соли тањсили 2023-2024 аз 
љониби барномаи озуќаи 
Созмони Милали Муттањид 
ба 123 муассисаи таълимии 
вилоят 64 тонна 253 кило­
грамм орд, 4 тоннаю 369 ки­
лограмм равѓани рустанї, 5 
тоннаю 150 килограмм лўбиё 
ворид гардидааст. 

Соли тањсили 2024-2025 
125 таълимгоњи вилоят аз 
љониби Барномаи озуќаи 
Созмони Милали Муттањид 
14 тоннаю 359 килограмм 

орд, 1 тонна равѓани рус­
танї, 1 тоннаю 436 кило­
грамм лўбиё, моњи октябри 
соли 2024 23 тонна орд, 1 
тоннаю 614 килограмм рав­
ѓани рустанї, 1 тоннаю 595 
килограмм лубиё гирифтанд. 
Ѓизои дастрасшуда хонанда­
гони хурдсолро дар моњњои 
сентябр-декабри соли гузаш­
та пурра таъмин намуд. Аз 
моњи январ то марти соли 
равон 29 тоннаю 555 кило­
грамм орд, 2 тоннаю 69 ки­
лограмм равѓани рустанї, 
2 тоннаю 956 килограмм 
лўбиё, моњи апрел 28 тоннаю 
470 килограмм орд, 1 тон­
наю 581 килограмм равѓани 
рустанї, 2 тоннаю 290 ки­
лограмм лўбиё ворид карда 
шуд, ки ин имкон дод, хурд­
солон то охири соли тањсил 
бо ѓизо таъмин бошанд. 

Њамзамон, Барномаи озу­
ќаи љањонї њар сол миќдори 
муайяни ошхонањои макта­
биро таъмир мекунад. 

Як мушкили таъмини хо­
нандагони синфњои ибтидої 
бо ѓизо ин аст, ки бисёре аз 
мактабњо ошхона ва анбор 
барои нигањдории ѓизо на­
доранд, ё дошта бошанд 
њам, онњо ба талаботи сани­
тарию гигиенї љавобгў нес­
танд. 

Таъсиси хољагињои ёри­
расони наздимактабї, мо­
нанди мурѓпарварї, занбўр­
парварї, харгўшпарварї ва 
гармхонањо то њол њалли 
мусбати худро наёфтааст. 

Иљрои Барномаи таъмин 
бо ѓизои мактабї то соли 
2027 идома меёбад ва тавре 
дида мешавад, татбиќи пур­
раи он барои мактаббачаго­
ни хурдсол аз ањаммияти зиё­
де бархўрдор мебошад. 

Љангибеки УЛФАТШОЊ,
 «Омўзгор»

Забони англисї  яке аз забонњои 
кории Созмони Милали Муттањид 

ба њисоб меравад.

Иљрои Барномаи ѓизои мактабї дар ВМКБ

Омўзиши забони англисї муњим аст

Тољикї Русї Англисї Ово-навишт

ДОНИШГОЊ – УНИВЕРСИТЕТ - UNIVERSITY

Ман омўзгор 
њастам.

Я преподава­
тель.

I am a teacher. [aɪ æm ə ˈtiːʧə]

Ман дар 
Донишгоњи 
давлатии 
омўзгории 
Тољикистон 
ба номи 
Садриддин 
Айнї кор 
мекунам.

Я работаю в 
Таджикском 
государствен­
ном педагоги­
ческом уни­
верситете 
имени С. 
Айни.

I work at Tajik 
State 
Pedagogical 
University 
named after 
Sadriddin 
Ayni.

[aɪ wɜːk æt 
ˈtɑːʤɪk steɪt 
pedəˈgɔʤɪkəl 
juːnɪˈvɜːsɪtɪ 
neɪmd ˈɑːftə 
sadrɪddin aɪnɪ]

Ман муалли­
ми калони 
фанни биоло­
гия њастам.

Я старший 
преподаватель 
биологии.

I am a senior 
biology 
teacher.

[aɪ æm ə ˈsiːnɪə 
baɪˈɒləʤɪ ˈtiːʧə]

Интихоби 
тањсилоти олї 
њамеша 
душвор аст.

Выбирать 
высшее обра­
зование всегда 
трудно.

Choosing a 
higher educa­
tion path is 
always hard.

[ˈʧuːzɪŋ ə ˈhaɪə 
edjʊˈkeɪʃn pɑːθ 
ɪz ˈɔːlw(e)ɪz 
hɑːd]

Шумо 
мехоњед ба 
мартабаи 
баланд 
бирасед?

Вы хотите 
делать карье­
ру?

Do you want 
to make a 
career?

[duː juː wɒnt tuː 
meɪk ə kəˈrɪə]

Ман ба шумо 
дар бораи 
донишгоњи 
худ маълумот 
медињам.

Я расскажу 
вам о моем 
университете

I am going to 
tell you about 
my university.

[aɪ æm ˈgəʊɪŋ tuː 
tel juː əˈbaʊt maɪ 
juːnɪˈvɜːsɪtɪ]

Ман забони 
англисиро 
омўхта 
истодаам.

Я изучаю 
английский 
язык.

I am studying 
English.

[aɪ æm ˈstʌdɪɪŋ 
ˈɪŋglɪʃ.]

Курси мазкур 
4 сол идома 
меёбад.

Курс длится 
четыре года.

The course 
lasts 4 (four) 
years.

[ðə kɔːs lɑːsts fɔː 
jiə(r)z]

Зинаи бака­
лавриатро ба 
даст овардан

Получить 
степень 
бакалавра

To get a 
bachelor 
degree

[tuː get ə ˈbæʧələ 
dɪˈgriː]

Ариза додан 
барои ба даст 
овардани 
зинаи магистр

Подать 
заявление на 
получение 
степени 
магистра

To apply for a 
master’s 
degree.

[tuː əˈplaɪ fɔː ə 
ˈmɑːstə’z dɪˈgriː]

Ман зинаи 
магистрро ба 
даст меорам.

Я получу 
степень 
магистра.

I get the degree 
of Master of 
Art.

[aɪ get ðə dɪˈgriː 
ɒv ˈmɑːstə ɒv 
ɑːt]

Донишгоњи 
мо калон аст.

Наш универ­
ситет боль­
шой.

Our university 
is large.

[ˈaʊə juːnɪˈvɜːsɪtɪ 
iz lɑːʤ]

Он якчанд 
хобгоњ дорад.

При нём 
имеется 
несколько 
общежитий.

It has some 
dormitories.

[ɪt hæz sʌm 
ˈdɔːmɪtrɪz]

Ман дониш­
љўйи курси 
якум нестам.

Я не перво­
курсник.

I am not a 
freshman.

[aɪ æm nɒt ə 
ˈfreʃmən]

Ман дар 
курси дуюм 
тањсил 
менамоям.

Я учусь на 
втором курсе.

I am a sopho­
more.

[aɪ æm ə 
ˈsɒfəmɔː]

Ман хатмку­
нанда мебо­
шам.

Я выпускник. I am a 
graduate.

[aɪ æm ə 
ˈgræʤʊɪt]

Як семестр 16 
њафта давом 
мекунад.

Один семестер 
продолжается 
16 недел.

One semester 
lasts 16 
(sixteen) weeks.

[wʌn sɪˈmestə 
lɑːsts sɪkˈstiːn 
weeks]

Дар давоми 
тањсил...

В течение 
учёбы…

During the 
study…

[juː mʌst pɑːs 
ɪgˈzæmz]

ТЕХНОЛОГИЯ ВА ЗАМОН
Бењин коре, ки андар зиндагонист,
Накухоњї ба кас роњатрасонист.

Носири Хусрав 

150 нафар фарзанди омўзгорони ДДК ба номи А. Рўдакї таътили тобистонаро дар истироњатгоњи «Истиќлол» мегузаронанд.

    ИННОВАТСИЯИННОВАТСИЯ

Муќаддима
Љањони муосир босуръат рушд меё­

бад ва воситањои зиёде дар њаёти инсо­
ният пайдо мегарданд, ки аз як тараф, 
агар кори инсонњоро осон намоянд, 
аз љониби дигар, масъулият ва рисо­
лати онњоро дучанд месозанд. Яке аз 
дастовардњои башар дар чанд соли охир 
зењни сунъї мебошад, ки имрўз наќши 
он дар тамоми соњањо бараъло эњсос 
мегардад. Раванди ворид гаштани он 
дар њаёти инсоният ба таври чашмгир 
густариш ёфтааст ва оянда њељ соњаро 
бе истифода аз технологияи муосир на­
метавон тасаввур кард. Дунёи техноло­
гия чунон зуд дигаргун мегардад, ки як 
лањза таваќќуф ва беањаммиятї мета­
вонад љомеаро аз рушду пешрафт боз­
дорад. Аз ин рў, дар оянда зењни сунъї 
омили асосии рушди устувори соњањо 
мегардад. Аз ин љост, ки Асосгузори 
сулњу вањдати миллї – Пешвои миллат, 
Президенти Љумњурии Тољикистон, 
муњтарам Эмомалї Рањмон ба рушди 
ин соњаи њаётан муњим таваљљуњи мах­
сус зоњир намуда, дар Паёми хеш ба 
Маљлиси Олии мамлакат (28.12.2024) 
таъкид доштанд: «Дар низоми таъ­
лимии муассисањои тамоми зинањои 
тањсилоти касбї равияи омода карда­
ни барномасозон ва дигар ихтисосњои 
зарурї барои рушди иќтисоди раќамї 
ва барномасозї љорї карда шавад. 
Дар ин раванд муњайё кардани шаро­
ити бењтарин барои тарбияи кадрњо, 
пешнињод намудани имтиёзњои гуно­
гун, њавасмандгардонии мутахассисо­
ни самти технологияњои иттилоотї ва 
бозомўзї дар муассисањои пешќадами 
хориљї зарур дониста мешавад. Дар 
робита ба ин, пешнињод мегардад, ки 
дар заминаи Донишкадаи технология 
ва менељменти инноватсионии шањри 
Кўлоб Донишгоњи инноватсия ва тех­
нологияњои раќамї таъсис дода ша­
вад. Ба ин донишгоњ маќоми пойгоњи 
асосии тайёр кардани мутахассисони 
самти мазкур дода, илова бар ин, дар 
њамаи муассисањои тањсилоти олии 
касбии кишвар факултаю кафедрањои 
дахлдор таъсис дода шаванд». Њам­
чунин, вобаста ба рушди иќтисоди 
раќамї истифодаи васеи зењни сунъї 
дар пешнињоди хидматрасонињо ва 
низоми баќайдгирии давлатї ба роњ 
монда мешавад. Дар зимн, истифодаи 
он дар њамаи соњањо манфиатбор буда, 
њам корро осону босифат ва њам яго­
нагии иттилоотию раќамиро таъмин 
мекунанд. Бинобар ин, кишварњои пеш­
рафта дар самти вусъати зењни сунъї 
диќќати аввалиндараља медињанд ва 
маблаѓгузорињои зиёдро харљ мекунанд.

Зењни сунъї ва љањони муосир
Зењни сунъї дар љањони муосир 

мавќеи мењварї дорад ва имрўз бо як 
назари иљмолї ба корњои анљомдодаи 
кишварњои пешрафта метавон ба чу­
нин хулоса расид, ки он имрўз дар њаёти 
иљтимоию иќтисодї, фарњангу маориф 
ва дифої ба таври назаррас истифода 
мегардад. Тањилњо нишон медињанд, 
ки солњои 2023-2024 дар рушди зењни 
сунъї бо нишон додани афзоиши 
бесобиќаи дастовардњои технологї ва 
миќёси љорї кардани AI дар тамоми 
соњањои њаёт ба як марњалаи муњим 
табдил ёфтааст. Дар асоси маълу­
моти солонаи индекси зењни сунъии 
Донишгоњи Стэнфорд, дар соли 2024 
AI бори аввал аз имкониятњои инсонї 
дар як ќатор соњањои асосї, аз љумла, 
таснифи тасвирњо, тафаккури визуалї 
ва фањмиши забони англисї бартарї 
дошт. 

Муњимтарин омил дар љањони AI 
пайдоиши моделњои пурќудрати мул­
тимодалии насли нав мањсуб меёфт. 
Системањо, ба монанди OpenAI Gpt-4 
ва Google Gemini Ultra дар коркарди 
матн, тасвирњо ва аудио фаъолияти на­
заррас нишон доданд. Дар робототех­

ника бо сабаби њамгирої бо моделњои 
забонї пешрафти муњим ба амал омад. 
Пайдоиши системањои PaLM-E ва 
RT-2 имкон дод, ки системањои робо­
тии пешрафтатар сохта шаванд ва ху­
сусияти муњимми онњо ќобилияти пур­
сидани саволњо буд, ки дарки онњоро 
бо љањони воќеї хеле бењтар кард.

Конфронси Созмони Милали Мут­
тањид оид ба тиљорат ва рушд (UNC­
TAD) дар гузориши нави худ «Тех­
нология ва инноватсия – 2025» њушдор 
медињад, ки бо вуљуди потенсиали бу­
зурги AI, рушди он фарогириро кафо­
лат намедињад. Муаллифони гузориш 
ќайд мекунанд, ки то соли 2033 њаљми 
умумии бозори зењни сунъї ба 4,8 трил­
лион доллар мерасад, аммо дастрасї 
ба инфрасохтор ва дониши коршино­

сон дар соњаи AI дар якчанд кишвар 
мутамарказ боќї мемонад. Танњо 100 
ширкат, асосан, аз ИМА ва Чин 40 фо­
изи харољоти корпоративии љањонро 
барои рушди илмї ва технологї таъ­
мин мекунанд. Бузургтарин ширкатњои 
технологї, ба монанди Apple, Nvidia 
ва Microsoft њар кадоме 3 триллион 
доллар арзиш доранд, ки баробар бо 
ММД дар тамоми ќитъаи Африќо аст. 
Чунин бартарияти бозор метавонад 
холигии технологиро амиќтар ва би­
сёр кишварњои рў ба тараќќиро бидуни 
манфиатњои AI бигузорад. 

AI дурнамои нави иќтисодиро меку­
шояд ва технология, инноватсия ва до­
нишро унсурњои асосии стратегияњои 
миллии рушд мегардонад. Барои сама­
ранок татбиќ кардани AI, UNCTAD 
тавсия медињад, ки кишварњо ба се 
љанба диќќат дињанд: инфрасох­
тор, маълумот ва малака. Рушди ин 
самтњо имкон медињад, ки на танњо 
зењни сунъї љорї карда шавад, балки 
ќарорњои инноватсионии худро, ки ба 
талаботи иљтимоию иќтисодї љавобгў 
мебошанд, эљод кунанд. 

Дар соњаи маориф ба њамгироии 
абзорњои AI ба раванди таълим диќќати 
махсус дода мешавад. Тањлили таъси­
ри онњо ба таълим њам дар тањсилоти 
олї ва њам дар мактабњо гузаронида 
мешавад. Афзоиши гуногунрангї дар 
тањсилоти компютерии ИМА ва Ка­
нада мушоњида мешавад, гарчанде ки 
дар Аврупо дар њама сатњњои таълимї 
фарќияти љиддї боќї мемонад. 

Тибќи арзёбии Ширкати тањлилии 
олмонии Statista, бозори љањонии 
барномањо ва лоињањои ба зењни сунъї 
асосёфта, њамасола то соли 2030 бо 
суръати 28% афзоиш хоњад ёфт. Ва то 
он ваќт ин соња метавонад ба иќтисоди 
љањонї таќрибан 20 триллион доллар 
ворид кунад. Маблаѓи мазкур 3,5% 
ММД-и љањонро ташкил медињад. 

AI таъсири амиќи иќтисодї хоњад 
дошт, аз љумла, тамоми соњањоро таѓйир 
медињад, бозорњои нав эљод мекунад ва 
метавонад 40% љойњои кориро дар са­
росари љањон коњиш дињад. Сарфи на­
зар аз фоида, хазинаи байналмилалии 

асъор њушдор медињад, ки аз сабаби 
татбиќи технология, зиёда аз 40 фоизи 
љойњои корї дар саросари љањон мета­
вонанд аз байн раванд. Дар кишварњои 
пешрафта ин нишондињанда ба 60% ба­
робар хоњад шуд.

– Инноватсия ба рушди иќтисоди 
љањонї мусоидат мекунад, аммо хав­
фи коњиши шуѓлро афзоиш медињад,-
мегўяд Кристалина Георгиева-дирек­
тори иљроияи Хазинаи байналмилалии 
асъор: – Мо дар остонаи инќилоби 
технологї ќарор дорем, ки метавонад 
њосилнокии мењнатро афзоиш дињад, 
рушди иќтисодии љањонро суръат бах­
шад ва даромадро дар саросари љањон 
зиёд гардонад. Аммо он, инчунин, 
метавонад боиси кам шудани љойњои 
корї ва нобаробарии иљтимої гардад. 

Дар баробари ин, рушди зењни 
сунъї аллакай ба хатарњо дар соњаи 
энергетика оварда мерасонад. Саноат 
њар сол 70% бештар неруи барќ истеъ­
мол мекунад. Дар тањќиќоти бонки ам­
рикоии Morgan Stanley пешгўйї карда 
мешавад, ки то соли 2027 истифодаи не­
руи барќ барои AI то 224 тераватт дар 
як соат афзоиш меёбад, ки таќрибан ба 
истеъмоли солонаи барќи тамоми Ис­
пания баробар аст. 

Тадбирњо барои татбиќи 
зењни сунъї дар Тољикистон

Дар Тољикистон дар самти зењни 
сунъї корњои зиёде рўйи даст гириф­
та шудаанд ва анљоми онњо метавонад 
дар рушди он марњалаи навро ворид 
кунад. Дар Стратегияи рушди зењни 
сунъї дар Љумњурии Тољикистон ба­
рои давраи то соли 2040 ба таври 
даќиќ дар бораи густариш бахшида­
ни зењни сунъї вазифагузорињо ва дар 
доираи он Наќшаи амали Стратеги­
яи рушди зењни сунъї дар Љумњурии 
Тољикистон барои давраи то соли 2040 
дар марњалаи якум (солњои 2023-2025) 
ќабул гардидааст. Ба ин маънї, дар 
стратегия зикр шудааст: «Зењни сунъї 
яке аз равандњои неруманди асри 21 
буда, љорї намудани он ба раванди 
суръатноки истењсол ва таќсимоти 
мол, кор ва хидматрасонињо таъсири 
мусбат мерасонад. Ин технологияњо ба 
тамоми соњањои иљтимоию иќтисодии 
љањон ворид шуда, асоси рушдро таш­
кил медињад». 

Маълум аст, ки дар стратегия ба 
таври мукаммал роњандозиву амалї 
намудан ва ба натиљањои назаррас 
ноил гардидан, љорї намудани тех­
нологияњои нави љањонї таъкид гар­
дидааст. Соњаи маориф дар мењвар 
ќарор дорад ва мањз омода намудани 
мутахассисони варзида ба ин соњаи 
њаётан муњим иртиботманд мебошад. 
Истифодаи зењни сунъї дар тамоми 
соњањои иљтимоию иќтисодї, аз љумла, 
маориф, тандурустї, мењнат, саноат, 
кишоварзї бо љалби сармояи хориљї 
имконпазир буда, маблаѓгузории зиё­
дро таќозо мекунад. Дар соњањои ма­
ориф ва илм зењни сунъї, асосан, бо 

истифода аз технологияи муосир ва 
интернети босуръат имконпазир буда, 
љалб намудани љавонон ба омўзиши 
илмњои бунёдї ва дар ин замина, омо­
да намудани мутахассисони соњаи 
технологияву барномасозї дар авла­
вият ќарор мегирад, зеро зењни сунъї 
љараёни таълимро такмил бахшида, 
имкон медињад, ки малакањои навро 
мутахассисон азхуд намоянд. Аз ин 
рў, имрўз дар мактабњои олии кишвар 
љињати тайёр намудани мутахассисони 
ин соњаи њаётан муњим ихтисосњо таъ­
сис ёфтаву донишљўён ба тањсил фаро 
гирифта шудаанд. Аз љумла, дар ДТТ 
ба номи академик М. С. Осимї, До­
нишкадаи саноат ва хизматрасонї, 
Донишгоњи технологии Тољикистон, 
Донишгоњи байналмилалии сайёњї ва 
соњибкории Тољикистон, Донишкадаи 
кўњї-металлургии Тољикистон, Дониш­
кадаи политехникии ДТТ ба номи ака­
демик М. С. Осимї дар шањри Хуљанд, 
Донишкадаи технология ва менељ­
менти инноватсионї дар шањри Кўлоб, 
филиалњои Донишгоњи байналмилалии 
сайёњї ва соњибкории Тољикистон дар 
шањрњои Хуљанд ва Левакант, филиа­
ли Донишгоњи технологии Тољикистон 
дар шањри Исфара аз рўйи ихтисоси 
зењни сунъї донишљўён дар курсњои 
1, 2 ва 3 ба тањсил фаро гирифта шуда, 
якчанд мактаби олї бо озмоишгоњњои 
зењни сунъї таъмин мебошанд.

Шоистаи таъкид аст, ки дар љум­
њурї бо маќсади рушди зењни сунъї 
бо дастури Пешвои миллат, муњтарам 
Эмомалї Рањмон дар Озмуни љум­
њуриявии «Илм – фурўѓи маърифат» 
номинатсияи «Зењни сунъї ва бар­
номасозї» илова гардид, ки омили 
муњим барои дарёфти лаёќатмандон 
ва тарбияву ба камол расондани онњо 
мањсуб меёбад. 

Зимни сафари корї ба Вилоя­
ти Мухтори Кўњистони Бадахшон 
Пешвои миллат, муњтарам Эмомалї 
Рањмон дар ноњияи Дарвоз Маркази 
бањисобгирии зењни сунъии «Darya 
AI» ва дар шањри Хоруѓ Маркази руш­
ди зењни сунъиро мавриди истифода 
ќарор доданд, ки ќадами устувор дар 
роњи татбиќи ин падидаи нави љањонї 
дар мамлакат ба њисоб меравад.

Хулоса
Технологияи навин бо суръати 

кайњонї рушд меёбад ва дар ин миён 
наќши зењни сунъї дар авлавият ќарор 
гирифтааст. Зарур аст, ки аз зинањои 
аввали тањсил ба омўзиши технология 
компютерї ва барномасозї диќќати 
махсус дода шавад. Раванди таъли­
ми дарсњои технологї бо истифода 
аз интернети босуръат ва техноло­
гияи навин ба роњ монда шавад, то 
муњассилин, аз як тараф, маърифати 
дурусти истифодаи технологияњоро да­
рёбанд, аз љониби дигар, дар кашфу их­
тирои барномањои компютерї лаёќат 
пайдо намоянд. Дар баробари ин, зиёд 
намудани марказњои инкишофи зењни 
сунъї ва бештар кардани маблаѓгузорї 
дар ин љода аз афзалиятњо бояд ќарор 
гирад. Дар зимн, раванди таълим дар 
мактабњои олї, ки дар онњо ихтисосњои 
вобаста ба зењни сунъї таъсис дода 
шудааст, бояд бо љиддият роњандозї 
гардад ва дар ин њолат метавонем, 
мутахассисони сатњи љањониро омо­
да намоем. Бешубња, ояндаро бе ис­
тифодаи зењни сунъї тасаввур кардан 
имконнопазир аст, зеро агар хоњем, 
ки њамќадами замон бошем ва Вата­
намон бештар шукуфо гардад, бояд 
ба техникаву технологияи муосир, 
барномасозї, омўзиши фанњои даќиќ, 
забонњои хориљї ва татбиќи зењни 
сунъї дар тамоми соњањо њамвора та­
лош намоем. 

Насриддин ОХУНЗОДА,
«Омўзгор»

ЗЕЊНИ СУНЪЇ: ИМКОНОТ, ПЕШРАФТ ВА МУШКИЛОТЗЕЊНИ СУНЪЇ: ИМКОНОТ, ПЕШРАФТ ВА МУШКИЛОТ

Дар хусуси вазъи кўдакис­
тонњои ноњияи Љаббор Ра­
сулов ва раванди иљрои 
«Барномаи давлатии рушди 
тањсилоти томактабї дар 
Љумњурии Тољикистон барои 
солњои 2020-2025» бо мушо­
вири муассисањои тањсилоти 
томактабии шуъбаи маориф 
Нигора Абдуллоева суњбат 
намудем. Мавсуф зикр кард, 
ки дар ноњия ба ифтихори 
35-солагии Истиќлоли дав­
латии Љумњурии Тољикистон 
дар назди кўдакистони №9-и 
Љамоати дењоти Сомониён бо 
иќдоми маќомоти иљроияи 
њокимияти давлатии ноњия ва 
саховатмандону кумитаи пада­
ру модарон бинои нав сохта ба 
истифода дода мешавад. Сохт­
мони муассисаи тањсилоти 
томактабї барои 100 нафар 
дар дењаи Ќурѓончаи Љамоати 

дењоти Њаёти Нав идома до­
рад. Дар дењаи Тољикобод 
бо маблаѓгузории Маќомоти 
иљроияи њокимияти давлатии 
вилояти Суѓд барои 120 нафар 
соли равон кўдакистони нав 
мавриди истифода ќарор дода 
мешавад. Њамчунин, сохтмо­
ни майдончањои варзишї дар 
назди кўдакистонњои №6 ва 
№23 идома дорад. 

Дар ноњияи Љаббор Расу­
лов 19 кўдакистони давлатї 
ва 4 кўдакистони хусусї фаъ­
олият менамоянд. Ба кўда­
кистонњо ва марказњои инки­
шофи кўдак, дар маљмуъ, 4467 
нафар кўдак фаро гирифта шу­
даанд. Ба таълиму тарбияи ат­
фол 234 мураббия машѓуланд, 
ки њамагї дорои маълумоти 
олї мебошанд. Имрўз беш аз 
1,5 њазор нафар кўдак љињати 
тањсил дар зинаи тањсилоти 

томактабї дар навбат ќарор 
доранд, ки бо пайдо шудани 
имконият онњо љалб мегар­
данд.

Бо маќсади ошно гаштан ба 
вазъи муассисањои тањсилоти 
томактабии ноњия ба кўдакис­
тони №6 рафтем. Мудири кў­
дакистон Гулбањор Зикрул­
лоева иброз дошт, ки дар 
кўдакистон 28 нафар мураббї 

ба таълиму тарбияи 556 на­
фар дар 20 гурўњ машѓуланд. 
Дар њамаи гурўњњо дар баро­
бари омўзиши забони тољикї 
забонњои англисї ва русї ба 
роњ монда шудааст. Азбас­
ки кўдакистон дар маркази 
Љамоати дењоти Ѓулакандоз 
воќеъ гардидааст, табиист, ки 
талабот ба он зиёд мебошад. 

Муассиса дорои ошхонаи 

замонавї буда, љойи хоби кў­
дакон тозаву озода, бо кат ва 
рахтњои хоб пурра таъминанд. 
Дар атрофи кўдакистон беш 
аз 1 гектар замин мављуд аст, 
ки дар он дарахтони мева­
дињанда ва сабзавот парвариш 
карда мешаванд. Гармхонаи 
муассиса низ дар њолати хуб 
ќарор дошта, дар он лиму ва 
помидору бодиринг парвариш 
мегардад. 

Дар кўдакистон мураббия­
њои фаъол ва кордон ба таъ­
лиму тарбияи кўдакон маш­
ѓуланд ва дар бедор намудани 
завќи китобхонї ва омода на­
мудани онњо бањри идомаи 
тањсил дар муассисањои тањ­
силоти миёнаи умумї пайвас­
та талош менамоянд. 

Г. Зикруллоева ќайд кард, 
ки дар кўдакистон толори бо 
асбобњои мусиќї муљањњаз 
мављуд аст. Талош дорем, ки 
толори варзишї низ бунёд на­
моем. 

Нуъмон РАЉАБЗОДА,
«Омўзгор»

Раиси Вилояти Мухтори 
Кўњистони Бадахшон Алишер 

Мирзонабот иброз дошт, ки баргузо­
рии озмунњои љумњуриявии «Фурўѓи 
субњи доної китоб аст», «Илм – 
фурўѓи маърифат» ва «Тољикистон 
– Ватани азизи ман» бо ибтикор ва 
сарпарастии Президенти Љумњурии 
Тољикистон, муњтарам Эмомалї 
Рањмон ба њукми анъана даромада, 
дар онњо тамоми ќишрњои љомеа 
иштирок намуда, малакаю мањорати 
худро нишон медињанд.

Озмуни љумњуриявии «Тољи­
кистон – Ватани азизи ман» ба хоти­
ри ташаккул ва боло бурдани завќи 
этикию эстетикии сокинон, таќвияти 
мањорату малакаи эљодї, дарёфти 

чењрањои нави суханвару эљодкор, 
њунарманд ва дар ин замина, баланд 
бурдани сатњи њуввияти миллї, арљ 
гузоштан ба арзишњои волои мил­
лию умумибашарї, тањкими эњсоси 
худогоњию худшиносї, таќвияти 
љањони ахлоќї ва маънавии махсусан, 
наврасону љавонон, баргузор гарди­
да истодааст.

Ѓолибон ва иштирокчиёни фаъо­
ли озмун бо ифтихорнома ва муко­
фоти пулї ќадрдонї гардида, бар­
номаи фарњангии ѓолибони озмун 
анљомбахши чорабинї гардид.

АМИТ «Ховар»

Азизо, гар ба худ хорї нахоњї,
Макун коре, ки боз орад табоњї!

Носири Хусрав 

Асари таърихии нависандаи љопонї Китами Масао «Самурае, ки шамшер надорад» аз забони русї ба тољикї тарљума ва нашр гардид.

    ИННОВАТСИЯИННОВАТСИЯ

Иќтисоди раќамї натиљаи таъсир­
бахшу такондињандаи технологияи 
нави умумї дар соњаи коммуникатсия 
ва иттилоот, ки ба тамоми самтњои 
иќтисодиёт ва фаъолияти иљтимої 
таъсирбахш мебошад, ба шумор ме­
равад. Имрўзњо иќтисодиёти раќамї 
фаъолияти амалкунандаи иќтисодї 
њисобида мешавад, ки дар он маъ­
лумоти бештари раќамї, коркарди 
иттилоот ва истифодаи натиљањо аз 
рўйи шаклњои гуногуни истењсолї 
дар бозори мењнат раќобатпазир ме­
бошанд. Дар Љумњурии Тољикистон 
ташаккулёбии иќтисодиёти раќамї 
бо ањаммияти афзудани иттилоот ва 
воситањои раќамї дар њаёти љамъиятї 
ва молиявї тавсиф карда мешавад. 
Имрўзњо мо бо боварї гуфта метаво­
нем, ки раќамикунонї аллакай дар 
тамоми соњањои афзалиятноки киш­
варњои пешрафта пањн гашта, мар­
дум аз ин шакли иќтисодиёт истифо­
да менамоянд. Њоло ширкатњое, ки аз 
иќтисодиёти раќамї васеъ истифода 

мебаранд, аз пешрафтатарин корхона­
њо мањсуб меёбанд.

Гузариш ба иќтисоди раќамї яке 
аз шаклњои нави њаёт, моделњои на­
ви пешбурди тиљорат ва ташкили 
љараёнњои истењсолоти нав мебошад. 
Таваљљуњ намудан ба иќтисодиёти 
раќамї аз он шањодат медињад, ки тех­
нологияи иттилоотї дар рушд наму­
дани тамоми кишварњои љањон ањам­
мияти рўзафзун пайдо намудааст. 

Замони муосир њамчун асри илму 

техника дониста мешавад, ки инки­
шофи технологияи иттилоотї-ком­
муникатсионї дар њаёти воќеии инсо­
ният дар љањон шинохта шудааст ва 
дар робита ба ин, технологияи итти­
лоотии раќамї ба њаёти инсон ворид 
гаштааст. Натиљаи ин пешравињоро 
дар низоми босуръати баланд рушд 
намудани бозори хидматрасонињои 
электронї, ки яке аз љузъњои марказии 
иќтисодиёт мебошад, мушоњида кар­
дан мумкин аст. 

Дар Љумњурии Тољикистон зару­
рати татбиќи њукумати электронии 
рушди иќтисодиёти раќамї яке аз 
масъалањои муњимми замони муосир 
мебошад. Аз ин рў, дар воситањои 
таълимї татбиќ намудани техноло­
гияњои иттилоотї-комуникатсионї ва 
дар ин замина, омўзиши бозори хид­
матрасонињои электронї чун замина 
дар рушди иќтисодиёти раќамї муњим 
арзёбї шудааст. 

Њидоят ба омўзиши њаматарафаи 
фанњои даќиќ ба он хотир муњим аст, 
ки њоло дар љањон илму техника, са­
ноат ба таври бесобиќа рушд ёфтааст. 
Омўзиши амиќи ин фанњо ба омо­
дасозии љавонони соњибмаълумоти 
ихтисосманди созгор ба меъёрњои 
байналхалќї, ба таъмини раванди 
саноатикунонии босуръати љумњурї 
бо мутахассисони чирадасту эљодкор 
мусоидат менамояд. Мусаллам аст, 
ки танњо инсони бо донишњои илмњои 
даќиќ мусаллањ ва тафаккури техники­
дошта љойгоњи муносиби худро пайдо 
намуда, аз дастовардњои технологї 
самаранок истифода карда, дар руш­
ди иќтисоди миллї сањми арзандаи 
худро мегузорад. Пас зарур аст, ки 
мо тафаккури иќтисодии љавононро 
баланд бардорем ва дар ин самт, ба­
рои амалї гаштани рушди иќтисоди 
раќамї талошњои бештар намоем.  

Кибриёхон АХМЕДОВА, 
мудири кафедраи психология, 

педагогика ва методикаи таълими
ФМД ДЉТИБКСМ дар вилояти Суѓд

ИЌТИСОДИ РАЌАМЇ –
ЗАМИНАИ АСОСИИ ПЕШРАФТ 

Бо эълон гардидани солњои 2025-
2030 – «Солњои рушди иќти­
содиёти раќамї ва инноватсия» 
дар Паёми Пешвои миллат ба 
таври возењ таъкид карда шуд, 
ки раќамикунонї бояд ба тамоми 
соњањои иќтисодиёт, аз љумла, са­
ноат, кишоварзї, хидматрасонї, 
молия ва маориф татбиќ карда ша­
вад. 

ТАЌВИЯТИ ФАЪОЛИЯТИ 
КЎДАКИСТОНЊО

ВМКБ: 70 НАФАР БА ДАВРИ НИЊОИИ ОЗМУН РОЊХАТ ГИРИФТАНД

    ТАЊСИЛОТИ ТОМАКТАБЇТАЊСИЛОТИ ТОМАКТАБЇ

    ДАСТОВАРДДАСТОВАРД

Дар Вилояти Мух­
тори Кўњистони Ба­
дахшон даври вилоятии 
Озмуни љумњуриявии 
«Тољикистон – Вата­
ни азизи ман» љамъбаст 
гардид, ки дар он 70 на­
фар ба даври љумњуриявї 
роњхат гирифтанд. 

Чу марњам хастаро роњатрасон бош,
Ба сахтї чораи бечорагон бош!

Носири Хусрав МАЪНАВИЁТ

Дар истироњатгоњи беруназшањрии «Њамсафар»-и шањри Вањдат имсол дар ду баст 300 нафар наврас ба истироњат фаро гирифта мешаванд.

Њоло барои озмунњои китобхонї 
ва њам барои ќонеъ кардани эњсоси 
кунљковї мардум ба хондани асарњое 
рў меоранд, ки дар онњо воќеияти 
имрўза мавриди тасвир нест. Аммо 
бидуни таваљљуњ ба навъи адабї ва 
табиати осори њунарї, њар китоберо 
ба мутолиа гирифтан нашояд. 

Агар ин принсип риоят наша­
вад, њар хонанда њангоми мутолиа ба 
душворињои зењнї дучор меояд, гоње дар 
њайрат меафтад, ки чаро адиб на замони 
зисти худ, балки воќеањо ва сарнавишти 
инсонњоро, ки садсолањо баъд бояд амри 
воќеъ шаванд, пешгўйї мекунад. Гоње 
хонандањо мепурсанд, ки магар нави­
санда њаќ дорад ояндаро, ки њанўз маъ­
лум нест, манзур кунад ва ё аз њаводиси 
эњтимолї (шояд рух дињанд ё надињанд) 
сухан бигўяд, манзарањои васеи њаёти 
иљтимоиро бо ќањрамонњову садњо 
љузъиёти номафњум инъикос кунад?

Ин суолу пурсишњо комилан табиї 
ва дуруст њам њастанд. Онњо на фаќат 
дар зењни наврасоне, ки барои озмунњои 
китобхонї омодагї мебинанд, балки 
дар маѓзу шуури бузургсолон низ пай­
до мешаванд. Танњо он тоифае истисно 
њастанд, ки дар донишкадањои адабиёт 
тањсил кардаанд ва аз моњияту рисола­
ти адабиёти бадеї ва равияву равишњои 
њунарии бозтоби бадеии воќеият огањї 
доранд. 

Яъне, дар раванди мутолиаи осори 
бадеї ду унсур моњияти калидї дорад: 
яке огоњї аз сирри фаъолияти эљодї (ки 
ба синну соли хонанда бастагї дорад) ва 
дигаре фањму дарки он ки ин ё он асари 
бадеї дар заминаи кадом методи эљодї ё 
равияи њунарї таълиф шудааст. Аксари­
яти мардум осори бадеии дар равия ё ме­
тоди вуќуъгарої ё реализм эљодшударо 
дуруст мефањманд ва бидуни дониши 
хоси маърифати адабиёт, «њазм» меку­
нанд: бидуни мушкили зењнї замонаро 
пайхас мекунанд, тарзи зисти мардум­
ро дуруст мешиносанд, аз заминањои 
фарњангї ва ахлоќии вуќуи њаводис ду­
руст огањ мешаванд ва роњу усули му­
боризаи неку бади њаётро њамаљониба 
дарк мекунанд. 

Баъди мутолиаи як силсила асарњои 
бадеии дар заминаи реализм эљодшуда 
њатто тафовути миёни баёни реалистиро 
(масалан, реализми сотсиалистиро аз ре­
ализми интиќодї, ё реализми сирфро аз 
реализми бо обуранги романтикї омех­
та) мефањманд, агарчи саводи амиќи 
адабї надоранд. 

Масалан, агар касе ќиссаву романњои 
устод Айнї («Дохунда», «Љаллодони 
Бухоро», «Ѓуломон»)-ро хонда бошад, 
ба сароњат мебинад, ки чї гуна дар ша­
роити сахти зулму истибдод ва таассубу 
хурофот мардум азият мекашиданд ва 
агар дар радифи ин осор, фаразан, ќисса 
ва романњои Теодор Драйзери амрикої 
(ба фарзи мисол, «Њамшира Керри» 
ва «Љенни Герхардт»)-ро бихонад, ба 
тариќи ноаён ё табиї хосияти муњимми 
реализми интиќодиро (биниши нависан­
да ба неку бади љомеа ва ошкор кардани 
сарчашмаи зулму ситам ва заминаи бад­
бахтии табаќаи поёнии љомеаро) хоњад 
фањмид. Бо мурури замон (баъди муто­
лиаи як силсила ќиссаву романњои ин 
равия) хонанда хоњад дарёфт, ки дар ра­
вияи реализми интиќодї адиб на фаќат 
зиндагии воќеиро њамаљониба инъикос 
мекунад, балки назари танќидии хешро 
нисбат ба наќсу иллатњо ва мушкилоти 
њаёти иљтимої низ баён месозад. 

Чизњои муњим дар ин равия фаќат 
бозтоби он чї ки ба мушоњидаи нави­
санда мерасад, нестанд, балки дар за­
минаи фардикунонии наќшњои њунарї 
ё умумикунонии онњо ошкор кардани 
беадолатињои иљтимої, таъсири номат­
луби шароити сахту ногувори иљтимої 
ба зиндагии одамон, махсусан, намоян­
дагони табаќањои поини љомеа њам њаст. 
Унсури дигар – моњияти ихтилофоти 
љомеаро нишон додан, дар ќаринаи неку 
бади љомеа сарнавишти инсонњо, ташак­
кули хулќу характери онњоро ташхис 
кардан њам њаст. Кўшиши то њадди им­
кон бозтоб додани њаќиќати зиндагии 
мардум, дар љомеањои истибдодї, на­

будани адолати иљтимої ва истисмор 
ва маљмуан – инќирози руњиву равонии 
мардум њадафи нињоии ин равияи ада­
бист. 

Њама љузъиёти ин равия дар осори 
адибони машњури рус А. С. Грибоедов, 
Ф. М. Достоевский, Л. Н. Толстой ва 
аз минтаќањои дигари адабиёти љањон 
дар осори О. Балзак, Ч. Диккенс, Стен­
дал, Флобер, Ибсен, Э. Золя ва дигарон 
зоњир мешавад. 

Бояд дар назар дошт, ки вазифаи 
адабиёт танњо бозтоби воќеии зинда­
гии љомеањо ва инсонњои алоњида нест. 
Андешаи бархе адибонро на фаќат 
рўйдоду њаводиси гузаштаву њозира 
(яъне, замони зиндагии нависанда), бал­
ки чї тур сурат гирифтани сарнавишти 
халќњо ва љомеањо дар оянда низ љалб 
мекунад. Яъне, дар олами тасаввури 
адиб модел ё тарњи нави љањони башарї 
мавќеъ пайдо мекунад, ки заминањо ё 
асосу сабабњои ин тарњ таѓйир ёфтани 
пояњои иљтимоиву мафкуравии љомеањо 
ва фољеоти таърихист, ки маводи афзун 
барои мулоњиза дастрас мекунанд. 

Њамин тавр, дар тахайюли нави­
санда дунёи наве сохта мешавад, ки аз 
нигоњи сохтор ва мазмуну муњтаво аз 
љомеаи инсонии замони зиндагии адиб 
тафовутњо доранд. 

Чунин тарзи андешаи адибонро 
рољеъ ба ояндаи љомеаи башарї анти­
утопияи адабї меноманд, ки таърихи 
пайдоиши он ба садаи XX рабт дорад. 
Аслан истилоњи «антиутопия» шартан 
пазируфта шуда, маънои зидди хаёли хуб 
ё муќобили утопия (тасаввури хаёлии 
љомеаи ормонї)-ро дорад. Ба ёд биёрем, 
ки дар садаи XV нависандаи маъруфи 
англис Томас Мор бо њамин унвон, яъне, 
«Утопия» асаре таълиф карда буд, ки 
дар он сохту сози кишвари ормонї шарњ 
ва меъёру милоки саодати мардум дар 
инкори моликияти хусусї фањмонида 
мешуд. Ба андешаи Мор, он чизе, ки дар 
сарњалќаи бадбахтии мардум ќарор до­
рад, моликияти хусусист, ки боиси паро­
кандагиву ихтилофи љомеа мегардад ва 
агар башарият тавонад, ки аз бањри ин 
чиз барояд, њама яксон ба мулки саодат 
ва ормонњо хоњанд расид. 

Антиутопия ё андешаи муќобили бу­
нёди љомеаи ормонї тасвири интиќодии 
љомеањои ормонї, инъикоси ада­
бии вазъу њоли кишварњоест, ки роњи 
тўлонии рушди техникиву технологиро 
пушти сар кардаанд, ба фољиањо дучор 
шудаанд, аммо дар нињоят ба чунин 
шакли љомеадорие расидаанд, ки њама 
чизњоро доранд, аммо озодии мардум 
аз даст рафтааст, иродаи озоди одамон 
зери по шудааст. 

Агар мо намунањои хуби ин жанри 
адабиро љўё шавем, романи «Мо»-и Е. 
Замятин, «Дунёи нави њайратангез»-и 
О. Хаксли, романи «1984»-и Љ. Ору­
элл ва романи «451 дараља аз рўйи 
Фаренгейт»-и Рэй Брэдбери ба сархати 
ин осор дохил мешаванд. Нависанда Ев­
гений Замятин љомеаеро тасвир карда­
аст, ки њама чиз ањаммияти коллективї 
дорад ва фардияти инсонї ё омили 
инсонї унсури барзиёд шумурда ме­
шавад. Аммо Олдос Хаксли назари ди­
гар дорад: дар романи ў на одамон ба 

технологияњо, балки баръакс, техникаву 
технологияњо ба одамон њукумат ме­
кунад ва одамон гўё хушбахтанд, ки аз 
бањри эњсосоти хеш баромадаанд...

Дар тасвири Љорљ Оруэлл љомеа 
тањти назорати шадиди рањбари асосї – 
Бародари бузург ќарор дорад ва њеч кас­
ро рањої аз ин назорат нест. Дар романи 
«451 дараља аз рўйи Фаренгейт»-и Рэй 
Брэдбери сарчашмаи њама бадбахтињо 
китоб аст, гурўње аз масъулин, ки ба 

хомўш кардани сўхторњо 
муваззафанд, баръакс, ба 
сўхтори китобњо машѓу­
лият доранд. Ба шумо­
ри антиутопияњои бењ­
тарини садаи њозир, бино 
ба ќавли муњаќќиќони ин 
соњаи фаъолияти адабї, 
«Бозињои гуруснагї»-и 
Сюзан Коллинз, «Дивер­
гент»-и Вероника Рот ва 
«Маслуќ»-и Скотт Вестер­
фелд дохил мешаванд.

Дар ин асарњо моњият 
ва табиати њукуматдорї ва 
љомеањои худкома тањќиќ 
мешаванд, сабабу авоми­

ли харобии маънавии шахсиятњо љамъ­
басти бадеї меёбанд. Њадафи аслии 
ин адибон тасвири љомеањоест, ки дар 
асоси тарсу њароси мардум бунёд шуда­
анд, афроди љомеа ќадр надоранд, фазо 
барои фаъолияти онњо нињоят тангу 
мањдуд аст, чун назорат ба њама соњањои 
зиндагии мардум шадид аст. Чунин ни­
зоме роњандозї шудааст, ки њар касе 
љойи хоси худро дорад, фарњанги асил 
аз байн рафтааст, муњаббати одамї ди­
гар ќадр надорад, чун озодии фардњо 
дигар мављуд нест. Низоъ ё конфликти 
чунин асарњо аксаран аз он шуруъ ме­
шавад, ки ќањрамони асосї мухолифи 
љараён роњ мегирад, расму ќолабњои 
рафтори умумиќабулшударо барзиёд 
мењисобад. 

Дар ин навъи асарњои бадеї ба ду ун­
сури муњим – яке рамзиёт ва дигаре фан­
тастикаи илмї таваљљуњи адибон бештар 
мешавад, аммо хронотоп, яъне, макону 
замони шуруъ ва анљоми воќеањо оян­
да аст. Дар аксари чунин осор намои­
ши зўроварињо, гум шудани ањаммияти 
арзишњои ахлоќиву маънавї ва њатто 
вайрону валангор шудани муњити зисти 
мардум асоси сужаи ин навъ асарњоро 
ташкил додааст. 

Аммо чунин пиндоштан хатост, ки 
њама антиутопияњо сохту соз ва тар­
кибу сужањои якранг доранд. Ин гуна 
романњоро ба чанд навъ, вобаста аз 
љањони бадеии муаллифон ва хостањои 
мафкуравии онњо људо мекунанд. Маса­
лан, романњои А. Платонов «Чевенгур» 
ё У. Голдинг «Њокими магасњо» моњияти 
рўшани иљтимої доранд, романи 
«Тухмњои кушанда»-и М. Булгаков ко­
милан илмист, романњои К. Чапек «На­
барди самандарњо», П. Бул «Сайёраи 
бузинањо», В. Войнович «Москваи соли 
2042» њаљву танзи зиёд доранд. Асарњои 
дар боло номбурдаи Хаксли ва Брэдбе­
ри табиист, ки фантастикианд. 

Инчунин, асарњое дар чањорчўби ин 
жанр таълиф шудаанд, ки њатто ба таъ­
рих нигаронида шудаанд, мисли романи 
Василий Аксёнов «Љазираи Ќрим». Дар 
ин асар сухан аз нимљазираи Ќрим мера­
вад, ки аз Россия људо шуда, ба як киш­
вари пешрафта бо сохти мардумсолорї 
ва сатњи баланди зиндагии мардум раси­
дааст. 

Сужаи роман дар чањорчўби њаво­
диси бозгардонидани Ќрим ба Россияи 
Шуравї ва дар ин замина бархўрди ду 
љањони аз њам мутафарриќ сохта шуда­
аст. Ќањрамони асосї Антон Лучников-
муњољири рус дар маркази воќеоти асар 
мечархад. Ў фањмидан мехоњад, ки чї 
гуна як љазираи аз ќаламрави умумї 
људошуда ба сатњи баланди тараќќиёт 
расидааст. 

Њадафи нависанда нишон дода­

ни љанбањои гуногуни њаёти иљтимої, 
бархўрди мафкура ва фарњангњои ба њам 
мухолиф ва муњимтар аз њама, духўрагии 
табиати инсонист. Романи мазкур соли 
1981 таълиф шуда бошад њам, то њол 
мубрамияти хешро гум накардааст ва 
сабаќи хубе барои сиёсатмадорон барои 
масъулияташон андар таъйини сарна­
вишти мардум ба шумор меравад. 

Дар навъи антиутопияњои иљти­
моимазмун романи Евгений Замятин 
«Мо» аз он љињат аљиб аст, ки бо унсурњои 
њаљву танз ё сатира ороста шудааст. 
Асар ояндаи хеле дур – садаи XXXII-ро 
фаро гирифтааст. Он ќаламраве, ки на­
висанда дар тахайюлаш сохтааст, Дав­
лати воњид унвон дорад ва дар њаќиќат, 
воњиду ягона аст, аммо ба дараљае назо­
рат аз боло ба поинњо сахт аст, ки њатто 
зиндагии мањрамонаи инсонњо берун аз 
ин назорат нест. Одамон њатто ному на­
саб надоранд, одамонро аз њамдигар бо 
шумораву њарфњои алоњида фарќ меку­
нанд. Аммо дар чунин љомеаи зулмбу­
нёд одамоне њастанд, ки њанўз одамията­
шон аз байн нарафтааст, онњо одамвор 
меандешанд, эњсоси муњаббат мекунанд. 
Аммо ваќти ба даст уфтодан зуд тавас­
сути амалиёти вижа сарчашмаи эњсоси 
онњо нобуд карда мешавад.

Романи Љорљ Оруэлл «1984» аз 
он ќисса мекунад, ки соли 1984 дар 
натиљаи љангу буњронњои шадид дар 
сайёра танњо се давлати бузург ё им­
перия – Океания, Евразия ва Остазия 
боќї мондаанд, ки миёни њам мудом 
муноќиша мекунанд. Ќањрамони асосии 
асар – Смит Уинстон шањрванди Оке­
ания буда, дар Лондон зиндагї ва дар 
Вазорати њаќиќат фаъолият мекунад. 
Вазифаи ў аз он иборат аст, ки тамо­
ми асноди давлатї, расонањои пешина 
ва њуљљатњои њукуматиро аз нав тибќи 
талаботи идеологияи нави империя 
тањриру тасњењ кунад, то њама дурўѓу га­
зоф рўйпўш шавад. Ў пурра љонибдори 
давлат, њизби њукмрон ва сарвари он – 
Бародари бузург аст, аммо дар таги дил 
ба ин сиёсат бо назари шубња менига­
рад. Дар таќдири Смит вохўрињояш бо 
духтари љасуре бо номи Љулия гарди­
ши куллї ворид мекунад. Барои аъзои 
њизб чунин вохўрињо манъ буд, аммо ин 
љавонон барои идомаи муњаббаташон 
дукони куњнафурўшии мўйсафеди гўё 
накукор (дар асл яке аз љосусони њизб) 
Чаррингтонро интихоб мекунанд. 

Яке аз мотивњои асосї дар ин роман 
муњаббат аст. Оруэлл ба ин назар аст, ки 
дар љањони зўроварию террор танњо му­
њаббат метавонад муттакои инсонњо бо­
шад. Аммо њангоме ки кас муњаббатро 
фурўхт ва аз бањри эњсосоти гармаш 
гузашт, даќиќан мемирад ва ба оммаи 
бевиќору бесимову бењувият яксон ме­
гардад.

«Оњ, дунёи нави њайратангез»-и адиби 
англис Олдос Хаксли фалсафаи масраф­
куниро наќд кардааст, яъне, љомеаеро 
дар назар дорад, ки танњо ва танњо 
њадафи истењсол ва масрафро дорад. Дар 
чунин љомеа ба инсони мустаќил ва ода­
ми эљодкор љой нест, њатто кўдакон бо 
роњи маъмулии биологї ба дунё намео­
янд, дар фабрикањои махсус «истењсол» 
мешаванд. Њанўз дар сатњи љанинї њар 
кўдак вобаста аз ќобилияти љисмиву 
аќлї ба панљ сатњ ё табаќа – аз тоифаи 
нињоят боаќлњо (алфањо) то табаќаи по­
ини поин (эпсилонњо) људо карда меша­
ванд. Яъне, таќдири тифлон њанўз замо­
ни љанинї пешакї муайян мешавад, ки 
баъдан кї ба чї корњое машѓул хоњад 
шуд. Шиори љомеаи мавриди тасвири 
Хаксли «умумият, яксон будан ва субот» 
аст.

Муњимтарин њадафи адабиёти бадеї 
ба андеша водор кардани башарият аст, 
яъне, инсон дар бораи сарнавишти ху­
даш фикр кунад, љойгоњашро дуруст да­
рёбад, рисолати одам буданашро ба тав­
ри шоиста иљро кунад. Њар асаре, ки дар 
навъи антиутопия таълиф гардидааст ва 
мешавад, ќабл аз њама, ба инсон ва шуу­
ри ў нигаронида шудааст ва бузургтарин 
њадафаш њушдор аст – инсонвор зистан.

Њафиз РАЊМОН,
адабиётшинос

ОДАМВОР ЗИСТАН
(Њамин аст њушдори асосии адибоне, ки дар навъи антиутопия ќиссаву роман менависанд)

    ФУРЎЃИ СУБЊИ ДОНОЇ КИТОБ АСТФУРЎЃИ СУБЊИ ДОНОЇ КИТОБ АСТ

Касе, к-ў бо ту некї кард як бор,
Њамеша он накуї ёд медор!

Носири Хусрав ФАНЊОИ ДАЌИЌ

Дар назди 4 муассисаи таълимии ноњияи Рўдакї хонаи хидматии омўзгорон бунёд карда мешавад.

    ЌОБИЛИЯТИ ЗЕЊНЇЌОБИЛИЯТИ ЗЕЊНЇ

ЊАЛЛИ МАСЪАЛАЊО ДОИР БА ОЛИМПИАДА

    БА ЁРИИ ОМЎЗГОРОНБА ЁРИИ ОМЎЗГОРОН  

(Идома аз шуморањои гузашта)

Машѓулияти  бисту њафтум 
(синфњои 5-7) 

417. Чор дона тарбузи вазнаш гу­
ногун мављуд мебошад. Чї тавр аз 
паллањои тарозу бе санг истифода 
бурда истода, тарбузњоро бо 5 мароти­
ба бор кашидан, ба тартиби афзоиши 
вазнашон љойгир кардан мумкин аст?

418. Аз ададњои 12 345 678 910 111 
213 . . . . 5960100 дона раќамро њамин 
хел хат занед, ки адади њосилшуда 
хурдтарин бошад. 

419. Як банка ранги сафед банкаи 
дуюм ранги сурх дорад. Як ќатра ран­
ги сурхро ба ранги сафед чаконида, аз 
омехтаи њосилшуда як ќатраро бар­
гашта ба ранги сурх мерезем. Чї беш­
тар аст: ранги сафед дар ранги сурх ё 
ранги сурх дар ранги сафед?

420. Исбот кунед, ки агар суммаи 
ду адади натуралї аз 13 хурд бошад, 
њосили зарби онњо аз 36 калон нест. 

421. Касрро ихтисор кунед:   

254 399 – 145
254 + 399 253

422. Якчанд китоб ва албоми якхе­
ла хариданд. Барои китобњо 10 сомо­
нию 56 дирам доданд. Агар нархи як 
китоб аз нархи як албом аз 1 сомонї 
зиёдтар ва назар ба албом 6-то бештар 
китоб харида бошад, чанд дона китоб 
хариданд. 

423. Бисёркунља ва берун аз он 
нуќтањоро њамин хел тасвир кунед, ки 
ягон тарафи бисёркунља аз ин нуќта 
пурра намоён набошад. 

424. Оё адади 203-ро дар намуди 
суммаи якчанд адад тасвир намудан 
мумкин аст, ки њосили зарби онњо низ 
ба 203 баробар бошад?

425. Аз чор ашёи намуди зоњирия­
шон якхела яктояш аз рўйи вазн аз се­
тои дигараш фарќ мекунад, аммо маъ­
лум нест, ки вазни он зиёд аст ё кам. 
Чї хел ба воситаи дар тарозуи бе санг 
бо ду бор баркашидан ин ашёро ёфтан 
мумкин аст?

426. Адади 13 + 23 + ... 9993 ба кадом 
раќам ба охир мерасад?

427. Сето хати ростро њамин хел 
гузаронед, ки вараќи дафтар ба шу­
мораи зиёдтарини ќисмњо људо шавад. 
Чанд ќисм пайдо мешавад? Чор хати 

ростро бо њамин шарт гузаронед. Ак­
нун чанд ќисм њосил мешавад?

428. Фарќи квадратњои ду адади 
натуралии пай дар пай ба 81 баробар 
мебошад. Ин ададњоро барќарор ку­
нед. 

429. Адади дураќамаеро ёбед, ки 
раќами якуми он ба фарќи байни ин 
адад ва адади бо њамон раќамњо, аммо 
ба тартиби баръакс навишташуда ба­
робар бошад. 

430. Чанд тарзи аз порчањои да­
розияшон 7 см ва 12 см тартиб дода­
ни порчаи дарозияш ба 1 м баробар 
мављуд аст?

431. Пайрав бо писараш ва Солењ 
бо писараш барои моњидорї рафта бу­
данд. Пайрав њамон ќадар моњї дошт, 
ки писараш Шоњин доштааст, Солењ 
бошад, аз писараш се маротиба беш­
тар моњї доштааст. Онњо њамагї 35 
моњї доштанд. Кї чї ќадар моњї дош­
тааст?

432. Њангоми ба 13 ва 15 таќсим 
намудани як адад њосили таќсимњои 
якхела, аммо њангоми ба 13 таќсим 
намудан баќия ба 8 ва њангоми ба 15 
таќсим намудан баќия ба 0 баробар 
мешавад. Ин ададро ёбед. 

Њалли масъалањо 
ва нишондоди онњо

417. Дар баркашиданњои якум ва 
дуюм аз тарбузњо љуфтњоро тартиб 
дода, љуфти тарбузњои «сабук» ва 
«вазнин»-ро тартиб медињем (аниќ на­
мудем, ки а

1
 <а

2
 ва <b

1
 <b

2
 будааст). 

Дар баркашиданњои сеюм ва чорум 
дар љуфти тарбузњои «сабук» ва «ваз­
нин» тарбузњои нисбатан сабуктарро 
меёбем. Чор вариант имконпазир аст:

Вариант
Тарбузњои 

сабук
Тарбузњои 

вазнин

I а
1

b
1

b
2

b
2

II а
1

b
1

b
2

a
2

III b
1

а
1

а
2

а
2

IV b
1

а
1

а
2

b
2

Дар вариантњои якум ва чорум ди­
гар баркашидан лозим нест, дар бар­
кашидани дуюм, вазни тарбуз њам   ва 
b

1
, а

2
 дар баркашидани сеюм вазни 

тарбузњои а
1
 ва b

2
-ро муќоиса мекунем. 

418. 0 000 123 450. Барои ба даст 
овардани адади хурд 0-ро дар ибтидои 
адад гузаштан муфид мебошад. 

419. Баробар. Пас аз рехтан сатњи 
ранг дар банка мисли пешина боќї 
мемонад, пас ранги сафеди ба банкаи 
ранги сурхдор рехташуда, бо њамин 
миќдор ранги сурх иваз карда шуд. 

420. Бигзор, m+n<13 бошад. Исбот 
мекунем, ки mn≤36 мешавад. Фарз ме­
кунем, ки m>6 бошад. Њолатњои m=7, 
8, 9, 10 ё 11-ро дида баромада, ќайд 
мекунем, ки айни замон n≤5, 4, 3, 2, ё 
1 мебошад. Дар њар яки ин њолатњо mn 
аз 35, 32, 27, 20 ё 11 калон намешавад. 
Ин ба тасдиќоти он ки њосили зарби 
ду адади натуралї аз 36 калон аст, му­
холиф мебошад. 

421. 1. Њал: 
254 ∙ 399 – 145 253 ∙ 399 + 399 –145
254 + 399 ∙ 253 254 + 399 ∙ 253

422. 8 китоб. Азбаски њар як китоб 
аз 1 сомонї ќиматтар аст, бинобар он, 
на зиёда аз 10 дона китоб харида шу­
дааст. Ба ѓайр аз ин, фањмост, ки на 
камтар аз 7 дона китоб харидорї шу­
дааст. Адади 1056 ба 8 таќсим шуда, 
ба 7, 9 ва 10 таќсим намешавад. 

423. Ниг. ба расм. 

76
4

5

2
1

1 2
5

4 6

93

10 11
7

13

424. Бале. Масалан, 203 = 29 · 7  ва 
боз 167 воњид њамроњ кардан мумкин 
аст. Аммо  203 = 29 + 7 + 1 + ... + ... 129 
(адади 1 167 маротиба такрор меша­
вад) мебошад. 

425. Ба паллањои тарозу яктої ашё 
мегузорем. Њолатњои зерин имконпа­
зиранд: 

1) баробарвазнї, он гоњ ашёи аз 
рўйи вазн фарќкунанда дар рўйи миз 
мехобад; 2) як палла вазнин аст, он гоњ 

ашёи бо вазн фарќкунанда дар тарозу 
мехобад. Дар њар яки ин њолатњо ме­
донем, ки ашё якхелаанд. Баркашии 
дуюм. Њолатњои зерин имконпазиранд: 

1) баробарвазнї, ашёи зарурї  
ашёи дуюм аст; 

2) баробарвазнї нест, он гоњ ашёи 
якум ашёи зарурї мебошад. 

426. 0. Њангоми зарб (бадара­
љабардорї зарб аст) раќами охирини 
њосили зарб фаќат аз раќами охири­
ни њамзарбњо вобаста аст. Пас адади 
13 + 23 + ... + 9993 бо њамон раќам ба 
охир мерасад, ки бо он адади (13 + 23 + 
... + 9993)– 100 ба охир мерасад. Яъне, 
0. 

427. Ба 7; ба 11 (нигаред ба расм).

76
4

5

2
1

1 2
5

4 6

93

10 11
7

13

428. 41 ва 40. 
429. 98. 
430. 4 порчаи 7 см, 6 порчаи 12 см. ё 

ки  100 = 6 · 12 + 4 · 7. Яъне, бо як тарз 6 
порчаи 12 - сантиметрї ва 4 порчаи 7 - 
сантиметрї гирифтан имконпазир аст. 

431. Пайрав ва Солењ 21 моњї, Пай­
рав ва Шоњин 7-тої моњї доштанд. 

432. 60. Њал. 
1. Мувофиќи шарти масъала адади 

матлубро бо х ишора мекунем. Адад 
ба 15 бе баќия таќсим мешавад. Он 
гоњ њосили таќсими адади матлуб ба 
15 х

1515  аст. 

2. Азбаски њангоми ба 13 таќсим 
намудан, баќия ба 8 баробар аст Пас 

х
15х= ·13+8  мешавад. Акнун муоди­

лаи якномаълума тартиб дода, ќимати 
онро меёбем. х

15
х
1515 · –13· = 8; 

2х
15

= 8; 2х=8·15; х=60. 

3. Санљиш: 60
15

=4;   60 8
13 13

=4 (баќия 
8).

Мамадљон МАЊКАМОВ, 
профессори кафедраи методикаи 

таълими математикаи 
ДДОТ ба номи Садриддин Айнї

(Идома аз шуморањои 
гузашта)

Машѓулияти  бисту 
њафтум (синфњои 5-7) 

22. 44,8 л (ш.м.) оксиди 
карбон чанд грамм аст?

Њал: Њаљми 1 мол газњои 
гуногун дар шароити муъ­
тадил ба 22,4 л баробар аст. 
Масъаларо бо формулаи зе­
рин њал мекунем:

т 

Мn=  ва 
V 

V·Мn=

Чи тавре дар боло зикр 
кардем, њаљми 1 мол газњои 
гуногун дар шароити муъта­
дил ба 22,4 л баробар аст. Пас 
миќдори газњо бо њам бароба­
ранд (n=n), дар натиља фор­
мулаи зерин њосил мешавад, 
ки мо массаи онро њисоб ме­
кунем:

V 

Vm
=

M·V 

Vm
m=

т 

М
Дар ин формула m-массаи 

моддаи додашуда (грамм), 
M-массаи молярии моддаи 
додашуда (г/мол), V-њаљми газ 
(л) ва V

m
-њаљми молярї (22,4 

л/мол) мебошанд.

=56 г

Д.ш.аст:
V = 44,8 л

Vт = 22,4 л/мол
М (СО)=28 г/мол

М (СО) – ?

m=44,8·28
22,4

Љавоб: 56 г.

23. 33,6 л (ш.м.) оксиди нит
роген чанд грамм аст?

Њал: Њаљми 1 мол газњои 
гуногун дар шароити муъ­
тадил ба 22,4 л баробар аст. 
Масъаларо бо формулаи зе­
рин њал мекунем:

т 

Мn=  ва 
V 

Vт
n=

Чї тавре дар боло зикр 
кардем, њаљми 1 мол газњои 
гуногун дар шароити муъ­
тадил ба 22,4 л баробар аст. 
Пас, миќдори газњо бо њам ба­
робаранд (n=n), дар натиља 
формулаи зерин њосил меша­
вад, ки мо массаи онро њисоб 
мекунем:

V 

Vm
=

M·V 

Vm
m=

т 

М
Дар ин формула m-массаи 

моддаи додашуда (грамм), 
M-массаи молярии моддаи 
додашуда (г/мол), V-њаљми 
газ (л) ва V

m
-њаљми молярї 

(22,4 л/мол) мебошад.

=45 г

Д.ш.аст:
V = 33,6 л

Vт = 22,4 л/мол
М (NО)=30 г/мол

М (NО) – ?

m=33,6·30
22,4

Ҷавоб: 45 г.

24. 80 грамм гази номаълум 
56 литр (ш.м.) њаљмро ишѓол 
мекунад. Массаи молярии газ-
ро муайян кунед.

Њал: Њаљми 1 моли газњо 
ба 22,4 литр дар шароити 
муќаррарї баробар аст. Мас­
саи молярии газро муайян ме­
кунем:
(80г --- 56л
М --- 22,4л)

М = = 32 г/мол
(80 · 22,4

56
Љавоб: 32 г/мол.

25. 3,01 · 1023 молекулаи ок-
сиди сулфур чанд грамм аст?

Њал: 1 мол њамон миќдори 
модда мебошад, ки 6,02 · 1023 
зарра (атом, молекула, ион) 
дорад. Масъаларо бо форму­
лаи зерин њал мекунем:

т 
Мn=  ва 

N
N

A

n=

Чи тавре дар боло зикр 
кардем, 1 мол њамон миќдори 
модда мебошад, ки 6,02 · 1023 

зарра (атом, молекула, ион) 
дорад. Пас, миќдори газњо бо 
њам баробаранд (n=n), дар 
натиља формулаи зерин њосил 
мешавад, ки мо массаи онро 
њисоб мекунем:

N 
N

A

=
M·N 

NA
m=

т 

М
Дар ин формула m-массаи 

моддаи додашуда (грамм), 
M-массаи молярии моддаи 
додашуда (г/мол), N-адади 
зарра (атом, молекула ва 
ион) ва N

A
-собитаи Авагадро 

(6,02·1023) мебошад.

=32 г

Д.ш.аст:
M(SO

2
) = 64 г/мол

N = 3,01 · 1023

NA = 6,02 · 1023 

m (SO
2
) – ?

m=64·3,01·1023

6,02 · 1023

Љавоб: 45 г.

С. ШОДИЕВ, 
доктори Phd-и ДДТТ,

Љ. АЛИЕВ, 
донишљўи ДТССТ

Масъалањои химиявї

Накуї љомаи туст, он њамепўш,
Њамеша дар накуномї њамекўш!

Носири Хусрав РУШД

Дар моњњои январ-майи соли 2025 гардиши савдои хориљии Љумњурии Тољикистон бо Конфедератсияи Швейтсария 49,8 миллион долларро ташкил намуд.

Дар раванди гузаштан ба муносибатњои 
салоњиятнок омўзгорро лозим аст, ки пеш аз 
њама, аз рўйи ихтисоси худ дониши назария­
вии њаматарафаро соњиб бошад. Њамчунин, 
њангоми дарс мањорати бо хонанда муносиба­
ти фардї карданро бояд дошта бошад.

Ба њаракат даровардани ангезаи зењнии хо­
нанда дар таълими салоњиятнок аз омўзгори 
дарсдињанда вобастагии зиёд дорад. Барои 
љалб намудани диќќати шогирдон дар њалли 
ин ё он масъалаи проблемавї супориш бояд ба 
њамаи ањли синф равшан ва фањмо бошад. До­
ниши ќаблии шогирдон дар њалли проблемаи 
гузошташуда мусоидат карда тавонад. 

Омўзгорро лозим аст, ки ба мавзуи дарс 
такя намуда, ба шогирдон фањмонад, ки дар­
ёфт намудани роњи дурусти њалли масъа­
лаи мазкур (навобаста аз кадом мавзуъ), дар 
њаёти минбаъдаи онњо, дар њалли мушкилињои 
зиндагї кумак расонда метавонад. Њамаи ин 
аз муаллим тайёрии ќаблї ва њаматарафаро 
таќозо менамояд.

Дар таълими салоњиятнок омўзгор наќши 
роњбаладро иљро кунад њам, ба њадафи 
асосї расидан аз фаъолияти касбиву эљодии 
ў вобастагии зиёд дорад. Пеш аз њама, ў 
соњибтахассусу серталаб буда, нутќи бурро, 
равон, фањмо ва фасењ дошта бошад. 

Яке аз лањзањои асосї дар ин равиш арз­
ёбии мавзуи дарс мебошад. Мавзуи њар як дарс 
пањлуњои мухталиф дорад. Яке аз пањлуњои 
мавзуъ агар аз мадди назари омўзгор дур мо­
над, аз мадди назари шогирдон низ дур мемо­
над. Дар ин сурат, таълими салоњиятнок таќозо 
менамояд, ки раванди арзёбї хеле маќсаднок 
ва њадафмандона ба роњ монда шавад. 

Дар таълими салоњиятнок дар мењвари 
асосї хонанда ќарор дорад. Њанўз аз оѓози 
дарс омўзгорро лозим аст, ки шогирдонро 
барои дарёфти љињатњои асосии мавзуи дарс, 
яъне, салоњиятњо водор намояд. Бо усули фаъ­
олгардонии шогирдон дар раванди дарс му­
айян карда тавонад, ки то кадом дараља онњо 
барои дарёфт ва њалли масъалањо омода мебо­
шанд. Дар њалли масъалањо онњо бояд эљодкор 
бошанд.

Аз омўзиш, таљриба ва мушоњидањо барме­
ояд, ки салоњият ва салоњиятнокї роњу усули 
ќолабї набуда, на танњо ба омўзгори дониш­
манду эљодкор, балки ба шогирдони зираку 
босавод низ лозим аст. Яъне, аз ин бармеояд, 
ки танњо омўзгори асил дар якљоягї бо шогир­
дони донишдўсташ метавонад њар як дарсаш­
ро пурмазмун ва самаранок гузаронад.

Омўзиши пайваста, муњаббати беандо­
за доштан ба касб, доро будани мањорати 
эљодкорї, бохабар будан аз технологияи муо­
сир ва нињоят, дўст доштани шогирдон, њамаи 
ин сифатњо хоси омўзгоранд, ки фаъолияташ­
ро ба талаботи имрўз мувофиќ намудааст.

Дар сурати љањонишавї ва бо суръати кайњонї 
пеш рафтани илму техника ва технологияи нав, 
зиддиятњои геополитикї байни абарќудратњо ва 
боз чандин падидањое њастанд, ки пос доштани 
арзишњои миллї, арљ гузоштан ва дўст доштани 
Ватанро дар мадди аввал мегузорад. Бинобар 
ин, мо-омўзгорон вазифадорем, ки ба тарбия ва 
таълими насли наврасу љавон ба таври љиддї 
машѓул шавем. 

Абдулќосим РАЊИМОВ, 
номзади илмњои филологї, 

устоди Коллељи омўзгории ДДК 
ба номи Абуабдуллоњи Рўдакї

ТАЪЛИМИ САЛОЊИЯТНОК – ТАЪЛИМИ САЛОЊИЯТНОК – 
ТАЛАБИ ЗАМОНТАЛАБИ ЗАМОН

Фарогирии аќаллиятњо ба 
тањсилот ва таъмини онњо бо ки­
тобњои дарсї аз љумлаи масоили 
муњим дар ин самт мањсуб меё­
бад. Вазорати маориф ва илми 
Љумњурии Тољикистон давра ба 
давра бо барномаи таълимию 
китобњои дарсї таъмин намудани 
ин гурўњи ањолиро наќшабандї ва 
танзим мекунад. Масъули њалли 
мушкилоти ин мавзуъ Марка­
зи тањия, нашр ва муомилоти 
китобњои дарсї, илмию мето­
дии Вазорати маориф ва илми 
Љумњурии Тољикистон мебошад.

Тавре аз нињоди мазкур ба мо 
иттилоъ доданд, тањия ва тарљумаи 
китобњои дарсї ба забонњои аќал­
лиятњои миллї (русї, ўзбекї, ќир­
ѓизї ва туркманї) яке аз њадафњои 
асосии марказ ба њисоб рафта, бо 
маќсади њалли мушкилоти мав­
људа то имрўз як ќатор амалњо ба 
анљом расидаанд.

Аввалин коре, ки пеш гириф­
та шуд, љалби мутахассисони за­
бондон барои тањия, тарљума ва 
чопи барномањои таълимї ва 
китобњои дарсї барои хонанда­
гони таълимашон ба забонњои 
русї, ўзбекї, туркманї, ќирѓизї 
мебошад. Китобњо аз љониби Ака­
демияи тањсилоти Тољикистон, 
Пажуњишгоњи рушди маориф, 
Маркази љумњуриявии таълимию 
методї таълиф ва бознигарї шуда, 
дар МН «Маориф» тањриру тасњењ 
гардида, ба Маркази тањия, нашр 
ва муомилоти китобњои дарсї, ил­
мию методї супорида мешаванд. 
Аз љумла, барои муассисањои 
тањсилоти умумии таълимашон 
бо забони русї китобњои дарсии 
«Искусство и труд» («Санъат ва 
мењнат») барои синфи 1-ум бо 
теъдоди 30000 нусха ва «Забони 
давлатї» барои синфи 8-ум бо 
теъдоди 25000 нусха нашр гарди­
да, айни замон 6 номгўйи дигари 
китобњои дарсї ба теъдоди уму­
мии 120 њазор нусха мавриди чоп 
ќарор доранд. 

Як роњи хуби таъмини аќал­
лиятњо бо китобњои дарсї њам­
корї бо кишварњои дигар мебо­
шад. Аз ин љињат, ки дар доираи 
созишномаи байнињукуматї бо 
Федератсияи Россия барои хо­
нандагоне, ки забони тањсилашон 
русист, баъзе китобњо дастрас шу­
даанд. Китобњои дарсии «Забони 
русї» барои синфњои 2-11-уми 
муассисањои тањсилоти умумии 
Љумњурии Тољикистон ва њамин 
номгўй китобњои дарсї барои 
синфњои 1-11-уми муассисањои 
тањсилоти умумии таълимашон 
бо забони русии Љумњурии То­
љикистон таълиф гардидаанд. 

Бо маќсади адаптатсия (муто­
биќгардонї) ва мукаммал шудани 
мазмуну мундариљаи китобњои 
дарсии номбурда тибќи расмиёт 
онњо аз љониби муассисањои экс­
пертии соњаи маорифи љумњурї 
мавриди экспертиза ќарор ги­
рифта, бо ќарорњои дахлдори 
љаласаи њайати мушовараи Вазо­
рати маориф ва илми Љумњурии 
Тољикистон барои нашр тавсия 
шуданд. 

Ба ин тариќ, соли гузашта 

китобњои «Забони русї» аз син­
фи 1 то 11-ум барои муассисањои 
тањсилоти умумии таълимашон бо 
забони русии љумњурї ба теъдо­
ди умумии 201 њазору 73 нусха аз 
љониби Федератсияи Россия нашр 
ва ба Љумњурии Тољикистон даст­
рас гардиданд. Бояд гуфт, ки ин 
китобњо дар асоси стандартњои 
байналмилалии тањсилот тањия 
шуда, дар татбиќи «Барномаи дав­
латии такмили таълим ва омўзиши 
забонњои русї ва англисї дар 
Љумњурии Тољикистон барои дав­
раи то соли 2030» ва њамзамон, 
рушди забономўзии хонандагон 
ва баланд бардоштани сифати 
тањсилот мусоидат хоњанд кард.

Тавре зикр шуд, њамкорињо дар 
ин самт натиљањои дилхоњ ба бор 
меоранд. Аз љумла, баъди мароси­
ми ифтитоњи муассисаи тањсилоти 
миёнаи умумии №8-и ноњияи 
Дўстї, ки 1-уми сентябр ба таври 
маљозї бо иштироки Президенти 
Љумњурии Тољикистон, муњтарам 
Эмомалї Рањмон ва Президенти 
Љумњурии Туркманистон, муњ­
тарам Сердар Бердимухамедов 
сурат гирифт, дар доираи њамкорї 
бо Сафорати Туркманистон 21 
номгўй китоби дарсї барои муас­
сисањои тањсилоти умумии таъ­
лимашон бо забони туркманї 
тањия ва тарљума карда шуд. Аз 
ин шумора 16 номгўй бо теъдоди 
6 њазору 100 нусха нашр гардида, 
5 номгўйи дигар бо теъдоди 2000 
нусха мавриди чоп ќарор дорад. 

Барои муассисањои тањсилоти 
умумии таълимашон бо забони 
ўзбекї тањия ва тарљумаи 6 номгўй 
китоби дарсї (ба теъдоди 136 
њазор нусха) ва барои муассисањои 
тањсилоти умумии таълимашон бо 
забони ќирѓизї бошад, 9 номгўй 
(ба теъдоди 1500 нусха) анљом 
ёфта, айни замон омодагї ба чоп 
идома дорад.

Нашри китобњои дарсии 
компонентњои миллї барои му­
ассисањои тањсилотии умумии 
таълимашон бо забони русии 
Љумњурии Тољикистон низ муно­
сибати љиддиро металабад. Мар­
кази тањия, нашр ва муомилоти 
китобњои дарсї, илмию методї 
муаллифонро дар ин самт ба ри­
ояи меъёрњои мутобиќгардонї ба 
арзишњои милливу давлатї даъват 
менамояд.

Соли 2018 барои хонандаго­
ни аќаллиятњои миллии русза­
бон китобњои дарсии «Забони 

давлатї» аз синфи 2 то 11-ум 
тањия ва ба миќдори умумии 246 
450 нусха чоп карда шуд. Айни 
њол нашри такрории китобњои 
дарсии «Забони давлатї» аз син­
фи 2 то 7-ум барои муассисањои 
тањсилоти умумии таълимашон 
бо забони русї бо теъдоди уму­
мии 9500 нусха идома дорад. 
Соли 2021 дар Паём ба Маљлиси 
Олї Президенти Љумњурии То­
љикистон, муњтарам Эмомалї 
Рањмон бо мурољиат ба Вазора­
ти маориф ва илм таъкид карда 
буданд: «Љињати омўхтани таъ­
рих ва мероси маънавии халќи 
тољик тадбирњои зарурї анде­
шида, омўзиши њатмии таърихи 
халќи тољик, забони давлатї ва 
љуѓрофияи Тољикистонро дар 
муассисањои таълимашон ба за­
бони аќаллиятњои миллї дуруст 
ба роњ монанд ва китобњои дар­
сиро барои ин муассисањо сари 
ваќт тањия, тарљума ва дастрас 
намоянд».

Таъкиди Сарвари давлат чопи 
чунин китобњои дарсиро барои 
аќаллиятњои миллї вусъати тоза 
бахшид. Соли љорї китоби дарсии 
«Таърихи халќи тољик» барои син­
фи 10-ум аз забони тољикї ба забо­
ни русї тарљума шуда, тарљумаи 
чунин китоб барои синфи 11-ум 
идома дорад. Дар назар аст, то 
оѓози соли тањсили 2025-2026 ин 
китобњо нашр карда шаванд. 

Ба назар гирифтани талаботи 
рўз дар мавриди чопи китобњои 
дарсї ва дастрасии онњо ба 
аќаллиятњои миллї аз муалли­
фон масъулияти баландро таќозо 
мекунад. Айни замон дар анбори 
китобњои дарсии вазорат китобњои 
дарсии «География Таджикиста­
на» барои синфи 8-ум, «История 
таджикского народа» барои син­
фи 5-ум, «История таджикского 
народа» барои синфи 6-ум, «За­
бони давлатї» барои синфи 8-ум, 
«Забони давлатї» барои синфи 
9-ум, «Забони давлатї» барои син­
фи 10-ум ва «Забони давлатї» ба­
рои синфи 11-ум мављуданд. 

Муќоиса ва тањлилњо далели 
онанд, ки таъминоти аќаллиятњои 
миллї бо китобњои дарсї дар 
љумњурї раванди хуб дошта, сол 
то сол норасоињо бартараф меша­
ванд.

Тањияи 
Саидаи ФАЗЛ,

«Омўзгор»

Таъмини хонандагон Таъмини хонандагон 
бо китобњои дарсїбо китобњои дарсї

Дар аксар мамолики 
љањон зарурати таваљљуњ 

ба масоили зисту фаъоли­
яти аќаллиятњои миллї ва 
њимояи њуќуќу озодињои 
онњо таваљљуњ зоњир ме­
гардад. Дар кишвари мо 
низ вобаста ба ин масъала 
тадбирњои муњим андешида 
мешаванд. 

Оид ба роњандозии муносибати 
босалоњият дар дарс андеша ва 
фикру аќидаи олимон, мутахассисо­
ни соњаи маориф ва омўзгорон пай­
васта рўйи чоп меоянд, ки њадафи 
њамаи онњо таълиму тарбия наму­
дани насли эљодкор ва ояндасози ин 
давлату миллат мебошад. 

     АЌАЛЛИЯТЊОИ МИЛЛЇ АЌАЛЛИЯТЊОИ МИЛЛЇ     ИСЛОЊОТИСЛОЊОТ

Навиштањои омўзгорону ус­
тодон љанбаю пањлуњои мухта­
лифи соњаи маориф, аз љумла, 
роњу шевањои бењтар гардон­
дани сатњу сифати таълиму 
донишазхудкунии хонандагон, 
истифодаи усулњои фаъолу му­
ассир дар раванди баргузории 
машѓулиятњо, корбурди васо­
ити технологияи навин, ба роњ 
мондани идеяву консепсияњои 
љадиди таълимї, татбиќи нав­
гонињо дар дарси муосир, масо­
или тарбиявї ва амсоли инњоро 
дар бар гирифта, њамчунин, 
муаллифон перомуни ислоњоти 
соња, ба мисли гузаштан ба 
низоми бањогузории 10-хола, 
тавзењу тафсири технологияи 
раќамикунонї, моњияту ман­
фиати зењни сунъї, вусъат 
бахшидани методикаи фанњои 
даќиќ, риёзї ва табиї ва ѓайра 
матолиби љолиб, рангину шав­
ќовар пешнињод мекунанд.

Таври мисол, маќолаи ху­
би омўзгори синфњои ибти­
доии муассисаи тањсилоти 
миёнаи умумии №39-и ноњияи 
Варзоб Сайёра Саидова – 
«Бозињои дидактикї дар 
синфњои ибтидої» бардошт 
аз таљрибаи омўзгор буда, со­
даву фањмо навишта шудааст. 
Корбасти бозињои дидактикї, 
махсусан, дар дарсњои матема­
тикаи синфњои поёнї бањри аз­
худ кардани роњњои њалли ама­
лу мисолњо судманд мебошад. 
Маќолаи омўзгори забони ан­
глисии МТМУ №11-и ноњияи 
Деваштич Бахтиёр Розиќов ба 
масъалаи тавсифи сохтори се­
мантикии иборањои предикти­
вии англисї бахшида шуда, 
муфассал мебошад. Вобаста 
ба мавзуи матрањашванда 
омўзгор аз олимону дониш­
мандон иќтибосоти зиёде 
оварда, фикрњои худро таќ­
вият медињад. Дар навиш­
таи омўзгори МТМУ №17-и 
ноњияи Кўњистони Мастчоњ 
Ќамаруддин Акбаров – «Расо­
нидани ёрии методї ба хо­
нандагон њангоми интихоб 
намудани касб» масоили аз 
паси мизи мактабї дурусту 
огоњона интихоб намудани 
касбу пешаи ояндаи хонанда­

гон сухан меравад. Омўзгори 
соњибтаљриба ба он фикр аст, 
ки дар интихоби касби оян­
да ба хонандагон омўзгорон 
(аз љумла, роњбари синф) ме­
тавонанд ёрї расонанд. Роњу 
шевањои кумаки омўзгорон 
дар ин боб ба чанд омил во­
баста аст, ки К.Акбаров дар 
бораи ин омилњо батафсил 
њарф задааст. Маќолаи То­
либи Розї – «Чаро кўдакон 
бояд њуши маснуиро ёд биги­
ранд?» (баргардон аз форсї) 
пурмуњтаво ва бамаврид ме­
бошад, аммо забону баёни 
он мураккаб буда, ба дарку 
фањмиши хонандаи нашрия 
созгор намебошад. Навиш­
таи сардори кафедраи фанњои 
табиатшиносї, даќиќ, риёзї ва 
муњандисї-техникии Коллељи 
оташнишонї-техникии ВКД 
Љумњурии Тољикистон Њус­
норо Абдуањадзода сабаб­
њои таназзули илмро дар 
асрњои миёна ба сабаби таас­
субу тањдиди руњониён инъ­
икос намуда, дар он далоилу 
андешањои фаровон оварда 
шудаанд. Матлаби мазкур ба 
коркарду тањрир ниёз дошта, 
хусусияти илмї-назариявиро 
касб кардааст. Њамин тариќ, 
матолиби омўзгорон Некрўз 
Акбаров аз ноњияи Мастчоњ, 
собиќадори маориф аз шањри 
Вањдат Кароматулло Ѓафуров, 
профессори Донишгоњи дав­
латии Хуљанд ба номи акаде­
мик Бобољон Ѓафуров Нуралї 
Нурзод, омўзгори МТМУ 40 
(ноњияи номаълум) Муъмин 
Љумъаев, омўзгор аз шањ­
ри Њисор Њаким Алї, рўз­
номанигор Шарифхон Тиллоев 
аз шањри Кўлоб, директори 
МТМУ №8-и ноњияи Исмои­
ли Сомонї Азизбек Боронов 
мавзуъњои мухталифро дар 
бар гирифтаанд. Як силсила 
навиштањои муаллифон ба 
татбиќи нуктањои Паёми Пре­
зиденти мамлакат, муњтарам 
Эмомалї Рањмон ба Маљлиси 
Олї бахшида шудаанд, ки ба 
ин маќолањои устоди ДДХ 
ба номи академик Бобољон 
Ѓафуров Сафар Эркаев, муо­
вини директор оид ба бахши 
таълими МТМУ №2-и ноњияи 
Ховалинг Бењрўз Сайдул­
лоев, мутахассиси пешбари 
раёсати Агентии мењнат ва 
шуѓли ањолї дар шањри Њисор 
Фирдавс Одинаев, омўзгори 
МТМУ №53-и ноњияи Восеъ 
Саидиброњим Наимов, под­
полковники хидмати дохилї 
Њ. Абдулањадова ва чанди ди­
гар мисол шуда метавонанд.

Дар иддае аз навиштањо 

омўзгорон саъй бар он намуда­
анд, ки аз таљрибаи омўзгории 
хеш вобаста ба таълими ину он 
мавзуи дарсї андешањояшонро 
баён кунанд. Вале як омилро 
таъкид ва хотиррасон бояд 
намуд, ки тарзу шеваи ба роњ 
мондани чунин машѓулиятњо 
ва тадбирњои беруназсинфї 
нав набуда, мисолњои овардаи 
муаллифон ноќисињои зиёд 
доранд. Маќолањои омўзгори 
математика ва информати­
каи МТМУ №9-и ноњияи 
Шоњмансур Маъруф Неъматов 
– «Викторинаи математикї» 
ва «Олимони соњаи компютер 
ва технологияи иттилоотї», 
равоншиноси МТМУ №1-и 
ноњияи Айнї М. Маллаев – 
«Психология њамчун касб», 
омўзгори МТМУ№46-и ња­
мин ноњия Фарзона Ќўзиева – 
«Терроризм мазњаб надорад», 
устоди Донишкадаи исломии 
Тољикистон ба номи Имоми 
Аъзам Абуњанифа И. Хайрул­
лоев – «Љалолиддини Балхї 
ва тарбияи ахлоќии насли нав­
рас» омўзгори МТМУ №18-и 
шањри Душанбе Сайвалї Ше­
рализода – «Њар кї мењмонро 
гиромї мекунад» аз нигоњи 
мавзуъ хубанд, вале ќисмати 
зиёди ин навиштањоро афкору 
суханони умумї ташкил кар­
да, гоњо кашолгапї дар онњо 
мавќеъ пайдо кардааст. Мато­
либи ирсолнамудаи омўзгори 
МТМУ №24-и ноњияи Нуро­
бод Атоуллоњ Саъдиев – «Ал­
гебра чї тавр пайдо шуд?», ди­
ректори муассисаи тањсилоти 
миёнаи умумии №7-и ноњияи 
Мастчоњ Бањромбек Тўлонов 
– «Иди Садаро љашн бояд ги­
рифт», ассистенти кафедраи 
педагогикаи умумии ДДХ 
ба номи академик Бобољон 
Ѓафуров Хуршеда Бобоева 
– «Арзишњои миллї – рук­

ни муњимми муќовимат бо 
терроризм ва ифротгарої», 
дотсенти кафедраи таърихи 
халќи тољики ДДОТ ба номи 
С. Айнї Насимљон Зарифов 
– «Аббос Алиев», агар аз як 
тараф, њаљман калон бошанд, 
аз љониби дигар, сухани тоза 
дар ин навиштањо банудрат ба 
мушоњида мерасад.

Маќолаи омўзгори муас­
сисаи тањсилоти миёнаи уму­
мии №39-и ноњияи Варзоб 
Љамшед Неъматов – «Рушди 
фанњои табиатшиносї-такон­
бахши љомеа» ба омўзиши 
густурдаи фанњои табиат­
шиносї бахшида шудааст. 
Хуб мебуд, агар омўзгор 
барои таќвияти андешањои 
худ мисолњои мушаххас мео­
вард. Њамин норасої дар на­
виштаи ассистенти кафедраи 
љамъиятшиносии Коллељи ин­
форматика ва техникаи компю­
терии шањри Душанбе Наврўз 
Каримов марбут ба мавзуи 
терроризм ва омилњои хатар­
бори он ба назар расид. 

Барои тасдиќи андешањо 
мебояд далелњои нав ва рад­
нопазир пешнињод кард. Муњ­
тавои маќолањои омўзгори ка­
федраи фанњои гуманитарии 
Коллељи тиббии ноњияи Ёвон 
Субњон Набиев – «Љавонон дар 
мењвари Паём», саромўзгори 
кафедраи педагогика ва пси­
хологияи Коллељи омўзгории 
ДДК ба номи Абуабдуллоњи 
Рўдакї Тобусбї Ахмедова – 
«Хидматаш арзанда аст», Озо­
да Набиева аз ноњияи Деваш­
тич – «Ояндаи дурахшонро 
имрўз месозем», рўзноманигор 
Њокими Сафар аз ноњияи Фай­
зобод – «Китобдўст» ва чанди 
дигар фарогири мавзуъњои 
мухталиф мебошанд. Ба идо­
раи нашрия чакидањои хомаи 
омўзгорону устодон низ во­

рид гардидаанд, ки аз шеъ­
ру тарона ва лавњаю њикоя 
иборатанд. Азбаски бархе аз 
ин навиштањо ба талаботи 
жанрї љавобгў набуда, сухану 
ѓояи нав надоранд, аз чопаш 
худдорї кардем. Намуна­
њои эљоди омўзгори МТМУ 
№18-и ноњияи Шањринав 
Эраљ Ѓафуров, собиќадори 
маориф Ќурбон Љомї аз 
ноњияи Файзобод, омўзгорон 
аз шањри Исфара Абдумутал­
лим Шерматов, шеъргунањои 
корманди АМИТ Ќурбона­
лї Ватан, омўзгори МТМУ 
№57-и ноњияи Варзоб Љамила 
Хўљаназарова ба ин гуфтаи мо 
мисол шуда метавонанд. Дар 
хусуси матолибу маќолањои 
њамкорони нашрия аз шањру 
навоњии љумњурї сухан рон­
да, хотиррасон бояд кард, 
ки дар бахши зиёди онњо 
носуфтагї дар забон ва њусни 
баён, заифии мантиќ, равша­
ну муайян набудани њадаф ба 
мушоњида мерасад. Гурўње 
аз муаллифон ба шитобкорї 
роњ дода, ба умумигўйї ва 
баёни фикрњои борњо баён­
гардида саргарм мешаванд. 
Љанбаи методии маќолањое, 
ки ба тарзу усулњои баргузо­
рии машѓулиятњо бахшида 
шудаанд, пурќувват набуда, 
лоиќи омўзиши омўзгорон на­
мебошад. Њангоми таълифи 
матлабу мавод дигаргунию 
таѓйиротеро, ки дар низоми 
маориф ва таълиму тарбия ба 
амал омадаанд, сарфи назар 
набояд кард.

Дар хатми навиштаи худ 
аз устодону омўзгорон эњти­
ромона хоњиш доштем, ки 
дар нигоштањои хеш суроѓаро 
бо раќами телефон нави­
санд. Њамчунин, ба њаљми 
маќолањои хеш таваљљуњ зоњир 
кунанд. Баъзе матолиби ба 
дасти мо расида, аз 7 то 11-12 
сањифаи чопи компютериро 
дар бар мегирад, ки нашрия 
имкони ба табъ расондани 
чунин навиштањоро надо­
рад. Мо аз њамкории доимии 
њамкоронамон – омўзгорони 
зањматкаш, ки ваќт ёфта, дар 
хусуси мавзуъњои ба таъли­
му тарбия алоќаманд маќола 
иншо менамоянд, изњори мин­
натдорї намуда, хоњони онем, 
ки онњо минбаъд низ робитаи 
худро бо нашрия таќвият бах­
шида, бо навиштањои шав­
ќовару рангин ва тозаю ноби 
худ сањифањои нашрияро ран­
гин созанд.

Шодї РАЉАБЗОД,
 «Омўзгор»

Ва гар гўї, наку гў, эй бародар,
Ки некугўй бонафъ асту безар!

Носири Хусрав РОБИТА

Дар давраи таътили тобистона дар назди муассисањои таълимии пойтахт 47 майдончаи тандурустиву солимгардонї ташкил гардидааст.

Њар кї сухан бар сухане зам кунад…Тавре маълум аст, 
њамкорони доимии наш­

рияи «Омўзгор» усто­
дону омўзгорони муас­
сисањои таълимии шањру 
навоњї ва донишкадаю 
донишгоњњои кишвар ба 
шумор мераванд, ки њам­
вора дар мавзуоти гу­
ногун маќолањо таълиф 
ва ба нишонии идораи 
њафтанома ирсол мена­
моянд. 

    ФИШУРДАИ МУЊТАВОИ НОМАЊОИ ОМЎЗГОРОНФИШУРДАИ МУЊТАВОИ НОМАЊОИ ОМЎЗГОРОН

    ИЌДОМИЌДОМ
Дењаи Вешаби ноњияи Айнї аз мар­

кази ноњия дар масофаи 47 километр 
дуртар воќеъ буда, дар шафати рўди 
Зарафшон, дар мавзеи хушбоду њаво 
љойгир шудааст. Таълимгоњи дења соли 
1932 њамчун мактаби ибтидої таъсис 
ёфта, соли 1937 ба мактаби 7-сола ва 
баъдан, соли 1968 ба мактаби миёна 
табдил ёфт. Бо сабаби зиёд шудани 
хонандагон соли 1986 дар шафати мак­
таб бо тарњу услуби санъати меъмории 
муосир бинои сеошёнаи замонавї сохта 
мавриди истифода ќарор гирифт.
Мактаб, ки дар маркази дења љойгир 

шудааст, аз соли таъсисёбї то ба имрўз 
борњо таъмиру тармим гардидааст.

Бояд зикр намуд, ки дар ќисмати 
пеши мактаб, дар шафати рўди дења 
биное мављуд буд, ки солњои 1963-
1964 дар њудуди мактаби дења бунёд 
шудааст. Аз рўйи наќли калонсолони 
дења, бинои мазкур ба мардум ба си­
фати маѓоза хидмат мекард. Ин бино 
то нимањои дуюми солњои навадуми 
ќарни гузашта дар тобеияти Љамъияти 
матлуботи ноњияи Айнї ќарор дошт.

Маъмурияти мактаб, муњассилини му­
ассиса ва ањли дења бо ќувваи њашар бинои 
собиќ маѓозаро дар як рўз аз байн бардош­
танд. Азбаски дар шафати ќисмати пеши 
муассиса сойи калони дења равон аст, мар­
дум тасмим гирифтанд, ки дар навбати 

аввал корњои соњилмустањкамкуниро ба 
анљом расонанд. 

Сокинони дења тариќи њашар то 
имрўз беш аз 40% корњои омода на­
мудани майдончаи варзиширо анљом 
додаанд. 

Чанде пеш раиси ноњияи Айнї бо 
сафари корї ба Љамоати дењоти Шам­
тучи ноњия ташриф оварда буд. Дар 
љараёни сафар ба раванди ободкорињо 
аз наздик шинос шуда, бо сокинон 
ва омўзгорону муњассилини муасси­
са суњбату мулоќот анљом дод. Раиси 

ноњия изњор дошт, ки бо дастгирии 
МИЊД-и ноњияи Айнї дар дењаи Ве­
шаб майдончаи варзишї сохта меша­
вад. 

Соли 2017 низ дар ќисмати рос­
ти даромадгоњи мактаб аз љониби 
Маќомоти иљроияи њокимияти дав­
латии ноњияи Айнї ва бо иќдоми 
соњибкорон толори варзишии васею 
барњавои замонавї сохта ба истифода 
дода шуд.

Орифљон ТОЉИЕВ,
омўзгори собиќадор, ноњияи Айнї

Варзишгоњ бунёд мегардад

Ба дасти ману туст некахтарї,
Агар бад наљўем, некахтарем.

Носири Хусрав ШАРАФМАНДОН

Имсол дар истироњатгоњњои тобистонаи шањри Норак 5215 нафар кўдаку наврас ба истироњат љалб мегарданд.

    ЗАЊМАТЌАРИНЗАЊМАТЌАРИН

Устод Њабибулло Раљабов 
29 июни соли 1945 дар ноњияи 
Њисор (њоло шањри Њисор) 
зода шуда, соли 1962 муасси­
саи тањсилоти миёнаи умуми­
ро бо бањои аъло ва соли 1967 
шуъбаи забонњои њиндї ва ур­
дуи факултаи шарќшиносии 
Донишгоњи давлатии ба номи 
А. А. Жданови Ленинград (њо­
зира Санкт-Петербург)-ро ба 
итмом расонидааст. Баъди хат­
ми донишгоњ тайи 22 сол масъ­
улияти мудирияти кафедраи 
филологияи Њинду Покистони 
факултаи шарќшиносї (њозира 
факултаи забонњои Осиё ва 
Аврупо)-и Донишгоњи миллии 
Тољикистонро бар уњда дошт 
ва дар омода кардани кадрњои 
илмию таълимї ва тарљумаю 
интишори адабиёти Њинд дар 
Љумњурии Тољикистон сањми 
назаррас гузоштааст.

Устод Њ. Раљабов дар баро­
бари таълиму тадриси фило­
логияи Њинд ба муњити илмї-
академии љумњурї пайваста, 
солњои 1967-1970 ходими ил­
мии Институти шарќшиносии 
Академияи илмњои Љумњурии 
Шуравии Сотсиалистии Тољи­
кистон, солњои 1970-1973 ас­
пиранти Институти шарќ­
шиносии Академияи илмњои 
Иттињоди Љамоњири Шуравии 
Сотсиалистї, солњои 1974-1981 
дар вазифањои ходими калони 
илмї, котиби илмии Институ­
ти шарќшиносии Академияи 
илмњои Љумњурии Шуравии 
Сотсиалистии Тољикистон фаъ­
олият кардааст. Солњои 1982-
1984 ба кори тарљумонї љалб 
шуда, дар хориљи кишвар хид­
мати расмї ва тарљумониро 
адо намудааст. Солњои 1984-
2005 вазифаи мудири кафедраи 
филологияи Њинди Донишгоњи 
давлатии Тољикистон (њозира 
ДМТ)-ро бар уњда дошта, 
солњои 2005-2008 дар вази­
фаи пурмасъули муовини ав­
вали ректори Донишгоњи мил­
лии Тољикистон кор кардааст. 
Аз соли 2009 профессори 
кафедраи филологияи Њин­
ди Донишгоњи миллии Тољи­
кистон буда, солњои 2017-2022 
мудири Шуъбаи Осиёи Љанубї 
ва Шарќии Институти омўзиши 
масъалањои давлатњои Осиё 
ва Аврупои Академияи мил­
лии илмњои Тољикистонро бар 
дўш доштааст. Соли 1998 дис­
сертатсияи докториашро дар 
мавзуи «Ташаккул ва инки­
шофи њикояи муосири њиндї» 
бомуваффаќият њимоя карда, 
сазовори дараљаи илмии док­
тори илмњои филологї гардид. 
Равияи асосии илмии устод 
Њ. Раљабов адабиётшиносї 
ва филологияи Њинд аст. Аз 
њама муњим, устод аз муасси­
сони кафедраи филологияи 
Њинд дар Донишгоњи миллии 

Тољикистон мебошад. Устод 
нафарест, ки аввалин мароти­
ба дар Тољикистон омўзишу 
тадриси забонњои њиндї ва ур­
дуро ташкил карда, њамчунин, 
тањќиќи илмии забону адабиё­
ти њиндиву урдуро роњандозї 
намудааст. Бад-ин тартиб,  
мактаби илмии њирфаиро дар 
робита бо омўзишу тањќиќи 
филологияи Њинд созмон дода, 
тањти роњбарии ў як зумра 
унвонљўён рисолањои номза­
дию докторї њимоя кардаанд. 
Муаллифи 17 монография ва 
зиёда аз 300 матлабу маќолоти 
илмї мебошад.

Тайи фаъолияти илмї-
пажуњишї ва педагогї-омўз­
горї ба бисёр кишварњо, мах­
сусан, Њиндустону Покистон 
ва Афѓонистон сафарњо карда, 
бо доирањои илмї ва мадании 
манотиќи гуногун мулоќоту 
вохўрињо анљом додааст. Инчу­
нин, барои хидматњои шоиста­
аш соњиби мукофотњои зиёде 
гардидааст, аз љумла, дорандаи 
яке аз олитарин мукофотњои 
давлатии Њукумати Њиндустон 
– Љоизаи Падма Шри (2018), 
Нишони сарисинагии «Барои 
шуљоати мењнатї» (1983), ме­
дали «Дањсолагии инќилоби 
Савр» (1988), медали «Аз мар­
думи миннатпазири афѓон» 
(1988), нишони сарисинагии 
«Барои сањм дар кори дўстї», 
нишони «Љамъияти дўстии 
халќњои Шуравї» (1991), нишо­
ни «Аълочии маорифи халќи 
Љумњурии Тољикистон» (1999).

Дар мењвари корњои тањ­
ќиќї устод масоили њувиятї, 
мафкуравї ва маданиро, ки 
аз њар љињат ба манофеи мил­
лї гирењ мехуранд, низ ќарор 
медињад ва дар доираи рави­
ши илмї-пажуњишї ба муњим­
тарин масъалаи рўзгори инсонї 
дар мисоли мавзуи бархўрду 
ихтилофоти мазњабї, ки печи­
датарин мавзуи рўзгори мо дар 
тўли асрњо будаву њаст, љиддї 
тамаркуз мекунад. Аз рўйи им­
кон, мо мекўшем, ки танњо як 
монографияи устод – «Тасвири 
воќеањои фољеавии таќсимоти 
Њиндустон дар асарњои на­
висандагони Њинд» (Душан­
бе: «ЭР-Граф, 2022. – 272 с.)-ро 
мавриди тањлилу арзёбї ќарор 
дињем.

Устод Њабибулло Раљабов 
дар китоби мазкур мавзуи 
бархурдњои мазњабиро дар 
мењвари кори тањќиќї ќарор 
дода, дар ин замина, масоили 
дигареро, ки ба мавзуи асосї 
ба таври бевосита ва ё ба­
восита тааллуќ гирифтаанд, 
арзёбї кардааст. Дар маљмуъ, 
муњаќќиќ дар ду боб мавзуи 
бархўрдњои мазњабиро дар 
осори нависандагони Њинд 
бозбинї ва баррасї меку­
над. Дар боби якум – «Тасви­
ри бархурдњои мазњабї дар 
асарњои адибони Њинд» му­
њаќќиќ дар мисоли 10 адиби 
маъруфи Њинд, бо шумули 

Бињишма Сањнї, Иброњим 
Љалис, Моњан Ракеш, Мињир 
Мукњопадњай, Раљендра Сингњ 
Бедї, Вишну Прабњакар, Аб­
дул Бисмиллоњ, Хушвант Синњ, 
Хоља Ањмад Аббос, Кришан 
Чандар њаводиси дањшатбори 
бархурди мазоњибро њамчун 
фољеаи миллии Њиндустон 
матрањ мекунад. Муњаќќиќ 
дар фењристи 10 адиби тараќ­
ќипарвари Њинд исми ду на­
фар нависандаи мусулмон 
– Абдул Бисмиллоњ ва Хоља 
Ањмад Аббосро ёдовар шуда, 
мавзуи ихтилофоти мазњабї 
ва бархурдњои диниро дар зин­
дагинома ва мероси адибони 
мазкур пайгирї мекунад ва ба 
натиља мерасад, ки адибони 
тараќќипарвари Њинд дар њам­
бастагї алайњи зулму истиб­
доди мазњабї ва хушунатњои 
динї мубориза бурда, парча­
ми озодию истиќлолро бо њам 
баланд бардоштаанд. Адиби 
Њинд Абдул Бисмиллоњ (та­
валлудаш 1949), ки муаллифи 
китоб бо ў робитаи бевоситаи 
дўстию њамкорї доштааст, 
дар њикояи «Кабирдаси нав» 
ќањрамонеро меофарад, ки на 
њинду ва не мусулмон аст. Аз 
ин тарзи офариниши эљодї 
метавон натиља гирифт, ки на­
висандагони Њинд дар баррасї 
ва тасвири њаводис аслан ба 
тааллуќоти миллию нажодї, 
мавќеъгирињои њизбию сиёсї 
ва эътиќодоти динию мазњабї 
таваљљуњ накарда, масъала, му­
аммо ва мушкилотро мунсифо­
на пайгирї намудаанд.

Дар боби дуюм – «Тас­
вири бархўрдњои мазњабї ва 
оќибатњои он дар романи Яш­
пал «Њаќиќати ќалбакї» му­
аллиф њаводиси мудњиши асри 
гузаштаи Њиндро ба таври 
алоњида дар романи нависандаи 
шуњратёри Њиндустон Яшпал 
бозбинї мекунад. Њиндшинос 
Њ. Раљабов ба ин нукта тамар­
куз мекунад, ки Яшпал дар ро­
мани «Њаќиќати дурўѓин» сил­
силаи масоилро љамъулљамъ 
дар партави мавзуи зиддияту 
бархурдњои мазњабї ба риштаи 
тасвир мекашад. Ба ин маънї, 
менависад: «Яшпал мањз ња­
мин масъаларо муњимтарин 
масъалаи замони зистани худ 
дониста, барои болои он ан­
деша кардан ќалам ба даст 
гирифтааст...». Ќањрамонони 
марказии романи «Њаќиќати 
дурўѓин» Тара, Љайдев Пурї, 
Асад, Бантї ва дигарон бар 
он мекўшанд, ки бо ташаббу­
соту ибтикороти отифию со­
зандаи худ сатњи бархурдњои 
мазњабї ва ташаннуљи авзоъро 
пойин бурда, суботу амният 
ва рифоњу њамзистии динї-
аќидатиро дар љомеа тањаќќуќ 
бахшанд. Аз њама муњим, на­
висандаи романи «Њаќиќати 
дурўѓин» Яшпал худ шоњиди 
бевоситаи кашмакашу дар­
гирињо, низоу бетартибињо, 
вањшату дањшатњо ва фољеаву 

мусибатњои миллию мардумї 
буда, дар асоси диду бар­
доштњо асари комили бадеї 
ба мерос гузоштааст. Баху­
сус, панорамаи дањшату вањ­
шати даргирию бархурдњои 
мазњабї ва ихтилофоти фик­
рии дар имтидоди соли 1947 
иттифоќафтода, ки сарзамини 
афсонавии Њиндро ба њоли 
парешонию карахтї расонида 
буд, хонандаро бетараф гу­
зошта наметавонад. Бархўрди 
хунбори мазњабї миёни пайра­
вони адёну мазоњиби гуногун, 
бахусус, њиндувону мусулмо­
нон, ки асрњои аср бо њам дар 
як сарзамин зиста, чун як хо­
навода шудаанд, пеш аз њама, 
боиси нигаронии ањли зиё, аз 
љумла, адибон гардид.

Њамин аст, ки Яшпал ва 
доираи васеи адибони тараќ­
ќипарвари Њинд хома ба даст 
гирифта, дар тасвири воќеї-
реалии бархўрдњои мазњабї, ки 
дар марњилаи таќсимоти мам­
лакат (соли 1947) ба вуќуъ пай­
васта, мусибату фољеањоеро ба 
дунбол доштааст, талош варзи­
данд. Куштори берањмонаи та­
рафайн дар замони таќсимшавї 
ва паёмадњои ногувори он нас­
ли мутараќќї ва пешќадами 
ваќти Њинду Покистонро бе­
тараф нагузошта, намояндаго­
ни барљастаи адёну мазоњиби 
мухталиф, бо такя ба аќли со­
лим ихтилофоту инњирофоти 
аќидатї ва нобасомонињои фик­
риро сахт мањкум кардаанд. Яш­
пал њам манзараи ќатлу куштор 
ва берањмию мусибатзадагии 
табаќањои гуногуни мамлака­
тро ба намоиш гузошта, та­
заккур додааст, ки тўдањои бе­
маърифат дар сатњи њайвоноти 
даррандаанд ва на бар асоси 
аќлу њуш, балки бар мабнои 
ѓариза амал карда, амну субот 
ва оромишу рифоњи љомеаро 
ба њам мезананд. Намояндаго­
ни аќли солим, ки дар романи 
«Њаќиќати дурўѓин»-и Яшпал 
дар симои Тара, Љайдев Пурї, 
Асад, Бантї зуњур мекунанд, ба 
њаќиќатњои дурўѓини мазњабї 
лаънату нафрин мефиристанд 
ва дар баробари тўдаи вањшї 
бо садои баланди эътироз «Ин 
чї шармандагї! Лаънат бар 
шумо!» муќовимату мубориза 
мекунанд. Муњаќќиќи адаби­
ёти Њинд устод Раљабов ма­
соили њассос (таќсимшавии 
Њиндустон ва ављи ихтилофоти 
динию мазњабї)-ро бар маб­
нои тасвироти Яшпал як навъ 
љамъбаст намуда, менависад, 
ки: «Яшпал ишора мекунад, ки 
барои одитарин кас бемаънї 
будани ин таќсимот равшан 
аст. Ронандаи мошине, ки он љо 
Тара савор аст, ба њамсуњбаташ 
Каушаля Девї мегўяд: «Ба ин 
тўдаи ба љаннати Покистон 
мерафтагињо нигоњ кунед. 
Њазорон одамонро бехонумон 
кардан ба фоидаи кї бошад-а?» 
Суоли асосие, ки ронандаи мо­
шин матрањ мекунад: «Њазорон 
одамро бехонумон кардан ба 
фоидаи кї бошад-а?», пурси­
ши риторикї-мантиќї аст. 
Ба воситаи ин гуна суолгузо­
рињо ќањрамонони романи 
«Њаќиќати дурўѓин» масъ­
алањои њассосеро аз ќабили 
сањнасозињои маснуии маз­
њабї, наќша-сенарияњои на­
моишномањои сиёсї, коргар­
донии љангу даргирињои 

аќидатї, суъистифода аз бо­
вару эътиќодоти мардумї дар 
бозињои геополитикї, љањлу 
хурофотзадагии ќишрию та­
баќотї, камбуду навоќиси 
каставї, мушкилоти њувиятї 
ва њадафу манофеи сиёсию 
иќтисодии мустамликадорони 
аљнабї ва амсоли инњоро бар­
расї мекунанд ва роњњои бу­
рунрафт аз мушкилоту муам­
моњоро мељўянд. Аз ин љост, 
ки ќањрамони романи «Ња­
ќиќати дурўѓин» Тара бад-он 
талош мекунад, ки парда аз 
њаќиќатњои дурўѓин бардорад 
ва мардумро аз воќеияти их­
тилофоти мазњабї ва вусъати 
хатару дањшати бархўрдњои 
динї огоњ сохта, ба ин тариќ 
иттињоду њамбастагиро миёни 
табаќањои иљтимої ва ќишрњои 
маданї таъмин намояд.

Устод Њабибулло Раљабов 
ба сифати донишманду муњаќ­
ќиќи матрањи ватанї њадафи 
тањќиќро дар муќаддима ва 
охирсухани китоби «Тасвири 
воќеањои фољеавии таќсимша­
вии Њиндустон дар асарњои 
адибони Њинд» мухтасар ишора 
мекунад ва ба љомеа гўшзад ме­
намояд, ки дар роњи љилавгирї 
аз хатарњои глобалї, ки маъ­
мулан реша дар бархўрдњои 
мазњабї доранд, бетараф набо­
шанд ва сарнавишти хешро ба 
дасти худ таъйин намоянд, на 
ин ки бо њузури бегонагони ис­
тилогар мамлакатро ба гирдо­
би вабою балоњои нав гирифтор 
созанд. Дар маљмуъ, хатти ма­
шйи тањќиќии устод Њ. Раљабов 
нишон додани миќёсу масоњат, 
љуѓрофиё, решаю иллатњои 
зуњур, паёмадњои дањшатбори 
бархурдњои мазњабї ва ихти­
лофоти аќидатї дар минтаќа 
(манзур Њиндустон) мебошад. 
Албатта, муаллиф танњо тасви­
ри њаводиси соли 1947 – замо­
ни таќсимшавии Њиндустонро 
минњайси марљаи тањќиќї ќа­
рор дода, дар ин замина, хо­
мафарсої кардааст, аммо дар 
доираи мавзуъ муњаќќиќ хеле 
фаротар рафта, бар мабнои 
воќеиёти имрўзї ва шароити му­
осири бархурдњои геополитикї-
љуѓрофиёї баррасињояшро гус­
тариш бахшидааст.

Аз њама муњим, устод Њаби­
булло Раљабов њинни баррасї 
ва тањќиќи масъалаи бархўрд­
њои мазњабї аз нигоњи ади­
бони тараќќипарвари Њинд бо 
ќањрамонони асарњо њамдостон 
мешавад ва фољеаву мусибатњои 
мардуми минтаќаро ба унвони 
фољеаи миллии тамоми мар­
думи тараќќипарвари љањон 
муаррифї месозад. 

Ба ин тартиб, устод Њаби­
булло Раљабов дар тањќиќи 
забону адабиёт ва фарњангу 
маданияти Њинд хидматњои 
арзандаву шоистаи илмї-их­
тисосї карда, хатти пайванди 
адабу фарњанги моро ба мар­
думи Њинду Покистон мушах­
хас намудааст. Њар як асар ва 
таълифи устод Раљабов, чї 
осори тањќиќї ва чї меросї, 
тарљумавию таълимї моро 
ба фикр кардан сари мавзуо­
ти муњимми рўз вомедоранд, 
ки воќеан, њадафи тањќиќ њам 
њамин аст. 

Нозим НУРЗОДА,
Академияи миллии 

илмњои Тољикистон

Олими тавоно ва масъулияти илмї–пажуњишї
Њиндшиноси маъруф, доктори илмњои филологї, 

профессор Њабибулло Раљабов миёни доирањои илмї-
академї ва њавзањои адабию мадании љумњурї кайњо 
боз ошност. Дар баробари донишманди матрању ми­
ёни доирањои илмию мадании минтаќавї соњибнуфуз 
будан, хеле инсони самимї, отифї ва ахлоќист. Та­
биатан ботамкин, ором аст ва мањз њамин мушахха­
соти ахлоќию отифию њувиятї устодро дар байни 
хоссу ом маќбулу мањбуб гардонидааст. 

Накуї гар кунї, миннат манењ, з-он
Ки ботил шуд зи миннат људу эњсон!

Носири Хусрав СИМО

Дар Тољикистон Кодекси энергетикї тањия ва ќабул карда мешавад.

    ОЛИМОНИ МООЛИМОНИ МО     ЧАШМАНДОЗЧАШМАНДОЗ

Озарбойљон 
Низоми маорифи Озарбойљонро 

зинањои зерини тањсил дар бар меги­
ранд:

1. Тањсилоти томактабї барои 
кўдакони 1 то 6-сола;

2. Тањсилоти умумї:
– омўзиши ибтидої;
– омўзиши умумии асосї;
– омўзиши миёнаи умумї (пурра).
3. Тањсилоти олї иборат аз зинањои 

бакалавр, магистр ва докторантура ме­
бошад. 

Дар Озарбойљон соли тањсил аз 
моњи сентябр оѓоз шуда, то моњи июн 
идома меёбад. 

Хонандагон дар синфи 9 имтињони 
давлатии хатм месупоранд. Ба фанњои 
имтињонї забони модарї (озарї, русї ё 
забони дигар вобаста ба мактаб), мате­
матика ва як фанни ихтиёрї дохил ме­
шаванд. Бояд ќайд кард, ки баъди хат­
ми синфи 9 донишомўзон метавонанд 
тањсилро дар коллељњо идома дињанд.

Албания
Дар Албания тањсилоти њатмї ба­

рои кўдакони аз 6 то 16-сола муќаррар 
шудааст. Баъди кўдакистон тањсил дар 
зинаи ибтидої оѓоз мегардад. Тамоми 
кўдакон бояд ин марњаларо сипарї ку­
нанд. Зинаи дигар тањсилоти миёнаи 
аввал ном гирифта, баъди ин марњала 
донишомўзон бояд имтињони давлатї 
супоранд. Пас аз хатми мактаби миёна 
хонандагон имтињони дохилшавї ба 
донишгоњро месупорнд.

Дар донишгоњњои кишвар барои 
донишљўён имтиёзњои зиёд мављуд аст. 
Њукумати мамлакат барои донишљўёни 
фаъол стипендияњо муќаррар кардааст. 
Ѓайр аз ин, донишљўёни фаъол мета­
вонанд аз 50% то 100% тахфиф барои 
маблаѓи тањсилро соњиб шаванд.

Боливия
Донишгоњи олии Сан Андрес 

(UMSA) аз донишгоњњои ќадимтарини 
Боливия ба њисоб рафта, соли 1830 
таъсис ёфтааст. Донишгоњи мазкур му­
ассисаи таълимии љамъиятии ѓайри­
тиљоратї буда, дар шањри Ла - Паси Бо­
ливия љойгир аст. Дар Донишгоњи Сан 
Андрес донишљўён пас аз хатми курс, 
бе таътил тањсил дар курси навбатиро 
оѓоз мекунанд. 

Инчунин, донишгоњ дар якчанд шањ­
ри Боливия филиалњои худро дорад. 
Баъди хатми мактаби олї донишљўён 
бо дархост ба љойи кор таъмин меша­
ванд.

Кот-д Ивуар
Маориф дар Кот-д Ивуар дар 

дањсолаи охир пешрафт кардааст, вале 
њамоно бо як ќатор мушкилот рў ба рў 
мебошад. Тањсилоти томактабї дар ин 
кишвар чандон дастрас набуда, танњо 
дар шањрњо имконият барои тањсил 
мављуд аст.

Њамчунин, дар дењот сатњи фа­
рогирии тањсил нокифоя буда, баъ­
зе кўдакон бо сабаби камбизоатї аз 
тањсил дур мондаанд. Њукумати мам­
лакат барои бењбудии соњаи маориф 
зинањои ибтидої ва миёнаи тањсилро 
ройгон ба роњ мондааст.

Мозамбик
Дар муассисањои таълимии Мозам­

бик забони таълим португалї аст, аммо 
аксари кўдакон дар хона бо забонњои 
мањаллї њарф мезананд. Ин омил бои­
си мушкили забонї дар раванди тањсил 
гардидааст.

Инчунин, бо маќсади кам карда­
ни сатњи бекорї барои калонсолон 
барномањои махсуси омўзишї ташкил 
шудааст. 

 Тањияи Ирода ТИЛАБОВА,
«Омўзгор»

МАОРИФИ ЉАЊОНМАОРИФИ ЉАЊОН

Омўзиши бардавом 
ва љусторњои фаровон
Устод Сангин Гулов 

њамеша серѓайрат, талош­
манду пуртакопў мебо­
шад ва дар омўзишу му­
толиа танаффус надорад, 
зеро хуб медонад, рўзно­
манигоре, ки як лањза аз 
омўзиш фориѓ гардад, дар 
дарки авзои љомеа ва ху­
лосаи дуруст баровардану 
нуќтаи назари хешро во­
баста ба ин ё он масъала 
баён кардан ба мушкилї 
дучор хоњад шуд. Бинобар 
ин, њамарўза аз рўйдоду 
њаводиси дохилу хориљи 
кишвар тавассути ВАО ит­
тилоъ ба даст оварда, њар 
њафта матбуоти кишварро 
ба таври фарогир меомўзад 
ва њамчунин, вазъи куну­
нии журналистикаи тољик­
ро тањлил ва сатњи кас­
бии рўзноманигоронро аз 
дидгоњи хеш бањогузорї 
мекунад. Бо матбуот њам­
кории ќавї дошта, пай­
васта навиштањояш дар 
сањифањои нашрияњои љум­
њурї ба табъ мерасад ва 
дар ин маводу матолиб 
масъалњоеро мавриди омў­
зишу тањлил ва баррасї 
ќарор медињад, ки мубра­
му муњим ва дархури замон 
мебошанд. Њар як сухан 
ва андешааш бамавќеву 
њадафрас буда, вазъи за­
монро амиќу даќиќ тањлил 
мекунад ва мулоњизоташро 
тавре баён месозад, ки ба 
афкори хонанда таъси­
ри нек мегузорад. Борњо 
устодро машѓули омўзишу 
мутолиаи асарњои бадеиву 
илмї дарёфтем. Ў кўшиш 
менамояд, ки ягон лањзаи 
ваќти худро бењуда сарф 
нанамояд. Нутќи раво­
ну баёни озоди андеша ва 
ташхиси амиќи масоили 
муњимми рўз аз пурхондаву 
соњибназар будани устод 
шањодат медињад. Устод 
хотираи ќавї дорад ва 
бардошту андўхтањояшро 
зуд ба хотир мегирад ва аз 
ин рў, ўро њамчун «энскло­
педияи зинда» мешиносан­
ду эътирофу эњтиромаш 
мекунанд. Собит гардида­
аст, ки яке аз омилњои ќа­
вї гардидани хотира мањз 
омўзишу мутолиа ва азхуд 
намудани порчањои на­
змию насрї ба њисоб мера­
вад. 

Рањнаварди љодаи илм
Фаъолияти устод серпањ­

лую доманадор мебошад 

ва тањќиќу пажуњиш дар 
мењвари фаъолияташ ќарор 
дорад. Маълум аст, ки устод 
Гулов муаллифи чандин 
китоби илмию таълимї ва 
маќолаю матолиби омў­
занда мебошад, ки аз як 
тараф, ин таълифоти ў ба 
рушди илми журналистикаи 
тољик мусоидат намоянд, 
аз љониби дигар, дар омода 
намудани мутахассисони 
варзидаи соња сањми бориз 
гузоштаанд. Китобњои ил­
мию таълимї ва маќолањои 
устод аз вижагињои хосса 
бархурдоранд, тарзи пеш­
нињод ва шарњу тавзењи 
масоил дар онњо чунон 
пешнињод гардидаанд, ки 
хонанда зуд моњияту њадафи 
ин навиштањоро дарку маъ­
рифат менамояд. Устод ња­
меша андешањояшро муљазу 
њадафрас баён мекунад, ки 
ин омил, аз муваффаќиятњои 
кори ў ба њисоб меравад, зеро 
баён намудани маънии васеъ 
дар њаљми кўтоњ мањорати 
баланд ва дониши амиќро 
талаб мекунад. Масъалањое, 
ки дар навиштањои устод 
мавриди тањлилу баррасї 
ќарор мегиранд, дар илми 
журналистикаи тољик сањи­
фаи тозаро боз мекунанд, 
ки дархури замони муосир 
буда, бо масъалагузорї ва 
тањлилу баррасињои илмї 
дар мушаххасу муайян наму­
дани равияњои нав дар жур­
налистикаи муосири тољик 
наќши муассир ва омўзанда 
мегузорад.

Пањлуи дигари фаъо­
лияти илмии устод омода 
намудани шогирдон дар 
соњаи илми журналистика 
мебошад. Устод моро низ 
ба љодаи илм роњнамої на­
муда, дастгириву ёрмандии 
хешро њељ гоњ дареѓ надош­
таанду намедоранд. Дар 
зимн, дасти сахои устод 
дар љодаи илм бекарон аст 
ва њар касе, ки ба он кас 
мурољиат намояд, њатман 
мадад мерасонад ва аз ин 
љост, ки пажуњишгарони зи­
ёде дар атрофаш мисли пар­
вона љамъ мешаванд. Тањти 
роњбарии мавсуф чандин 
нафар рисолањои номзадї 
њимоя кардаанду теъдоди 
дигар дар арафаи њимоя 
ќарор доранд. Донишу маъ­
рифат ва сатњи љањонбинии 
устод дар масоили мутафо­
вити журналистикаи тољик 
баланд аст ва аз ин рў, 
њамчун донишманди соња 
эътироф шудааст.

Ба ин маънї, метавон 
гуфт, ки устод Сангин Гу­
лов њамчун рањнаварди 
љодаи илм корњои бузур­
геро дар рушди илму таъ­
лими журналистика анљом 
медињад. 

Омўзгори фидої
Бузургтарин дастоварди 

омўзгор он аст, ки шогир­
дон ўро дўст доранд ва дар 
дарсњояш худро озод њис 
кунанд. Устод Сангин Гу­
лов аз зумраи устодонеанд, 
ки шогирдон дўсташ медо­
ранд ва њамеша бо ифти­
хор номашро ба забон ме­
гиранд ва бо шавќу раѓбат 
дар машѓулиятњояш ишти­
рок мекунанд, зеро дарс­
њои устод њамеша љолибу 
рангин сурат мегирад ва 
донишљў андешањояшро 
дар дарсњои ў озод баён 
мекунад. Аз истифодаи лек­
сияњои тўлониву дилба­
зан худдорї мекунад ва ба 
таври муљазу њадафманд 
муњтавои дарсро баён ва 
шарњу тавзењ мебахшад. 
Чунин тарзу шеваи баёни 
дарс муњассилинро шавќ­
манд мекунад, зеро бо ин 
роњ пайванди назария бо 
амалия дар сатњи баланд 
сурат мегирад. 

Њангоми ворид гарди­
дан ба дарсгоњ њамеша бо 
чењраи хандон дарсро оѓоз 
ва чанд шоњбайт ќироат 
мекунад ва азёд намудани 
онњоро тавсия медињад. 
Бояд гуфт, ки устод дилбас­
таи каломи Њофизу Соиб 
ва Бозору Лоиќ мебошад 
ва ашъори зиёдеро аз ин бу­
зургони адаб азёд медонад. 
Ба саволњои донишљўён 
хеле возењу равшан посух 
медињад, ки њељ љойи шак­
ку шубња дар онњо боќї 
намемонад. Дарсњое, ки ба 
донишљўён медињад, дар 
замони муосир ањаммияти 
махсус доранд ва барои 
рўзноманигорони оянда 
мубрам мебошанд, аз љум­
ла, «Этикаи касбии жур­
налист» ва «Мантиќи жур­
налистї». 

Инсони  вораста
Инсон њамон ваќт ба 

дараљаи камолот мерасад, 
ки дар баробари донишу 
љањонбинии пешрафта, ода­
мияти баланд дошта бошад. 
Ин ду љанба дар фаъолият 
ва корномаи устод Сангин 
Гулов њамоњанг гардида­
аст. Ў сурату сирати неку 
дошта, кўшиш менамояд, 
ки ба донишљўёну шогир­

дон, њамкорону дўстон дар 
њолати зарурї ёрмандї на­
мояд. Борњо шоњид гаш­
тем, ки устод њамеша аз 
аввалинњо шуда,  ба аёдати 
беморон меравад, ниёзман­
донро дастгирї мекунад 
ва дар рўзњои мушкили 
дўстону њампешагон дар 
канорашон ќарор мегирад. 
Аз ин љост, ки аз гўшаву 
канори гуногуни мамлакат 
ташнагони илму дониш 
зуд-зуд ба устод мурољиат 
менамоянд, зеро аз њељ кас 
тамаъ надорад ва њамеша 
садоќату инсониятро дар 
маќоми аввал мегузорад.

Корномаи устод Гу­
лов њамбаста ба тарѓиби 
арзишњои миллї, муарри­
фии дастовардњои замони 
истиќлол ва тањкими сулњу 
субот дар кишвар равона 
гардидааст. Аз камтарин 
устодонест, ки вобаста ба 
масоили мазкур тавассути 
воситањои ахбори омма 
баромад мекунад, ки ин 
самти кору пайкори мав­
суф хеле љолибу омўзанда 
мебошад. Дар ин зами­
на, кўшиш менамояд, ки 
фазои иттилоотии киш­
варро комил гардонад. 
Дар њама суханронї ва 
мулоќотњояш бо дониш­
љўён дўст доштани Ва­
танро њамеша талќин ва 
таъкид менамояд, ки ис­
тиќлол бузургтарин дасто­
варди мардуми тољик дар 
дарозои таърих мањсуб 
ёфта, њифзу таќвияти он 
вазифаи њар як шањрванд 
мебошад, чунки мањз бо 
талошњои хастанопазир 
ва хидматњои мондагори 
Пешвои миллат истиќлол 
ва сулњу субот дар кишвар 
тањким ёфт, Ватани азиза­
мон рўз то рўз шукуфотар 
мегардад. Бинобар ин, ри­
солати мо-омўзгорон бояд 
ба тарбияи мутахассисоне 
равона гардад, ки таво­
нанд дар рушду пешрафти 
давлатдории навини мо 
сањми бориз гузоранд. 

Бояд ќайд намуд, ки 
фаъолияти устод Гулов до­
манадору фарох мебошад, 
чанд андешаи пароканда 
«муште аз намунаи хирвор 
буд», ки пешкаши хонанда­
гон гардондем. Ба устоди 
иродатманд, донишвару 
асил ва инсони фозил Сан­
гин Гулов рўзгори хуш, 
саломатии бардавом, дар 
љодаи омўзишу пажуњиш ва 
таълиму тарбия дастоварду 
комёбињои беназирро та­
манно дорем. 

Эњсон САФАРЗОДА,
номзади илми филология,
Насриддин ОХУНЗОДА,
номзади илми филология

СУХАНГУСТАРУ МАЪРИФАТОИН

Дар љомеа инсонњое зиндагї ва фаъолият мекунанд, ки бо амалу рафтор 
ва иќдомњои некашон соњиби обрўю нуфуз гардида, њамчун намунаи олии 

шахсият шинохтаву эътироф шудаанд. Суњбат бо ин гуна инсонњо љањони 
рангину тозаеро пеши назари кас боз мекунад, ки аз он зуд дил намета­
вон канд. Ба ибораи дигар, худ месўзанду дигаронро месозанд ва чун чароѓ 
њамеша роњи шогирдонро мунаввар мекунанд. Бешубња, аз муќаддастарину 
пурмасъулиятмандтарин касбњои рўйи олам омўзгорист ва њар гоње сухан 
аз устоду омўзгор дар миён ояд, њамеша корномаи мондагори устоди ази­
зи мо, мудири кафедраи телевизион ва радиошунавонии Донишгоњи миллии 
Тољикистон, номзади илмњои филологї, дотсент Сангин Гулов пеши назар 
меояд. Мавсуф дар рушду пешрафт ва ташаккули маънавии мо-шогирдон 
наќши бориз дорад ва аз камтарин устодонест, ки њар амалу рафтор ва 
сабаќњояш барои шогирдон намунаи баланди омўзишу пайравї мањсуб меё­
бад. Аз ин рў, аз чанд хислати вижаи устод ёдовар мегардем, ки аз нигоњи 
мо омили муваффаќияти устод њам дар љодаи таълим, њам дар љодаи илм 
ва њам дар њаёту фаъолияти он кас гардидааст. 

ОМЎЗГОР ОМЎЗГОР 
ЊАФТАНОМА АЗ 20-УМИ ИЮЛИ СОЛИ 1932 НАШР МЕШАВАДАгар дар љањон набвад омўзгор,

Шавад тира аз бехирад рўзгор.

МУАССИС
Вазорати маориф ва илми 

Љумњурии Тољикистон

ЊАЙАТИ ТАЊРИРИЯ

Рањим САИДЗОДА
Абдулло РАЊМОНЗОДА
Њомид ЊОШИМЗОДА
Равшан КАРИМЗОДА 
Лутфия АБДУЛХОЛИЌЗОДА
Бадриддин МУЗАФФАРЗОДА
Ќобилљон ХУШВАХТЗОДА

ЊАЙАТИ ЭЉОДЇ

Насриддин ОХУНЗОДА
(љонишини сармуњаррир)

Шодї РАЉАБЗОД

Њотами ЊОМИД	 225-81-57
Шањноза БОБОМУРОДОВА
(муњаррирон)

МУХБИРОН
Ирода ТИЛАБОВА
Хуршеда АЗИЗОВА
(шањри Душанбе)
Љангибеки УЛФАТШОЊ
(ВМКБ)
Суњроб АЗИЗЇ
Худододи ИСЛОМ
(вилояти Хатлон)
Нуъмон РАЉАБЗОДА
(вилояти Суѓд)

Саодат ЭРГАШЕВА 225-81-61
(масъули обуна) 

Зарнисор НИЗОМОВА
(њуруфчин)

Нишонї: 734025, ш. Душанбе, 
хиёбони Айнї - 126. 

Почтаи электронї: 
n.omuzgor@maorif.tj

Сомонаи њафтанома: 
www.omuzgor-gazeta.tj

«Омўзгор» тањти раќами 
271/рз-97, аз 27.09.2021 дар
Вазорати фарњанги Љумњурии 
Тољикистон аз нав номнавис 
шуда, тањти раќами 0110005977 
дар Кумитаи андози назди 
Њукумати Љумњурии Тољикистон 
ба ќайди давлатї гирифта 
шудааст. Нашрия ба хотири 
чандандешї маводе низ ба табъ 
мерасонад, ки идораи њафтанома 
метавонад бо муаллифон њам-
фикр набошад ва барои онњо 
масъулиятро ба уњда нагирад. 

САРМУЊАРРИР
Эњсон САФАРЗОДА

225-81-55

Навиштањо ва суратњои ба 
идораи њафтанома воридгаш­
та баргардонида намешаванд. 
Идораи њафтанома навишта- 
њоро дар њаљми на бештар аз 
4 сањифаи компютерии андо- 
заи 14 (фосилаи 1,5)-и 
њарфи Times New Roman Tj 
ќабул менамояд. 

Њафтанома дар матбааи  
нашриёти комплексии  

«Шарќи озод» ба табъ расид. 
Индекси обуна: 68850. 
Адади нашр: 40096 нусха 

QR - коди сомонаи 
расмии нашрияи 

«Омўзгор» 

Навбатдори шумора 
Х. Азизова

АНЉОМ
Зи некон бош, андар некувї кўш,
Макун некии кас аз дил фаромўш!

Носири Хусрав

Муаммои «Имло»Муаммои «Имло»

    ТОЗАНАШРТОЗАНАШР

    АНДЕШААНДЕША

Китоб фарогири масоили 
умдатарини омўзишу парва­
риш буда, бо сабку услуби хос­
си илмї ва оммавї навишта 
шудааст ва метавонад дар ра­
ванди таълиму тарбияи насли 
замон наќши босазо гузорад. 
Муаллиф арзишу ањаммияти 
омўзиши ин соњаро дар ши­
нохту эътирофи моњияти ин­
сон дар замони имрўз баѓоят 
муњим ва зарурї арзёбї кар­
дааст. Ў саъй кардааст, ки 
омўзиши педагогикаро дар 
њамбастагї бо таърих анљом 
дињад. Дар он хонанда бо ви­
жагии педагогика, асосњои 
умумии он, раванди тарбия, 
назарияи тањсилот ва маѓзу 
љавњари мактабшиносї ошно 
мегардад. 

Муаллиф ба ихтисоси омўз­
горї ба маънои томаш ба си­
фати касби басо пуршараф, 
масъулиятнок ва зарурии љо­
меа рў оварда, ба натиљае 
мерасад, ки агар инсоният бо 
аќлу заковат ва зањмати худ 
табиатро таѓйир дињад, му­

аллим бо донишу мањорати 
волои хеш табиати инсонро 
ташаккул медињад. 

Бояд ќайд кард, ки муал­
лиф соњаи педагогикаро њам­
чун илме, ки хусусияти умуми­
башарї ва байналмилалї 
дорад, муаррифї карда, дар 
таълифи он аз тамоми ман­
баъњо ва дастовардњои пеш­
ќадами гузаштаву муосир 
корбаст кардааст. Дар китоб 
хонанда бо як силсила муам­
моњои соња ошно мешавад, ки 
асосњои илмиву иљтимоияшон 
тафсир ёфтаанд. 

Муаллиф дар таълифи ки­
тоби мазкур њам аз афкори 
педагогии ниёгон ва њам аз 
андешањои арзишманду пур­
ќимат ва дастовардњои замо­
ни муосир истифода карда­
аст. Дар равиши таълифи 
китоб наќши дигаргунињои 
замони инноватсионї, имко­
нияти мактаби муосир, масъ­
алањои умумии дидактикаи 
муосир, моњияти раванди таъ­
лим, хусусияти инкишофи син­
нусолї ва фардї, майлу ња­
васњои таълимї, принсипњо 
ва ќоидањои таълим бештар 
ба назар гирифта шудаанд. 

Китоб аз чањор боб ибо­
рат буда, боби аввалини он 
«Асосњои умумии педагоги­
ка» номгузорї шудааст. Му­
аллиф чун муњаќќиќи собит­
ќадам дар ин боб як силсила 
масъалањои назарии соњаро 
мавриди гуфтугў ќарор до­
дааст. Аз љумла, дидгоњи ў 
дар боби вазифањои педаго­
гика дар замони муосир, ќо­
нунияти умумии инкишоф, 
хусусиятњои инкишофи син­
нусолї ва фардї, маќсаду 
вазифањои тарбия, раванди 

умумии педагогї ва инноват­
сияи педагогї хеле љолибанд. 
Муаллиф муътаќид аст, ки 
«иќтидори таълиму тарбия 
ба сони аќлу заковати бепо­
ёни инсон чунон пеш рафта­
аст, ки башарият дар таърихи 
њазорсолаи муќаддам дар ши­
гифт мондааст».

Дар ин бахши китоби дарсї 
муаллиф дар бораи равандњо 
ва инкишофи шахсият, фаъо­
лият њамчун омили инкишоф, 
ташхиси инкишофи хонан­
дагон, инкишофи ќобилияти 
фитрї, хусусиятњои рушди 
синнусолї, фардї, инкишофи 
босуръати организм ва ѓайра 
сухан ронда, роњу воситањои 
тањкимбахши онњоро баён 
кардааст. 

Дар боби дуюми китоби 
мазкур моњият ва мазмуни ра­
ванди тарбия, принсипњо ва 
низоми усулњои тарбия, асли 
љавњари шахсият ва маќоми 
ў дар коллектив, асосњои 
љањонбинии илмї, тарбияи 
иќтисодї ва экологї, тарбияи 
ахлоќї ва низоми бошууро­
на, тарбияи њуќуќї, эстетикї, 
аќлї, мењнатї, технологияи 
тарбия, фаъолияти мактаб 
ва оила дар тарбияи насли 
наврас баррасї ва шарњ ёф­
таанд.

Боби сеюм ба назарияи 
тањсилот бахшида шуда, дар 
он бисёр нуктањои калидї 
шарњу тафсир ёфтаанд. Дар 
ин боб хонанда бо масъалањои 
мењварии тањсил дар дидак­
тикаи муосир, аслу моњияти 
раванди таълим, мазмуни тањ­
силот дар мактаби муосир, 
мотивњои таълим ошно меша­
вад. 

Боби чорум вобаста ба 

мактабшиносї буда, дар он 
асосњои умумии идоракунї 
ва роњбарї ба муассисањои 
тањсилоти миёнаи умумї бар­
расї шудаанд. Хонанда аз ин 
бахш бо масъалањое, монан­
ди назорати дохилимактабї, 
тарзи ташкили назорат дар 
мактаб, маќсад ва мазмуни 
назорати дохилии муассисањо 
бархўрдор мегардад.

Китоби мазкур барои 
устодони муассисањои тањ­
силоти миёна ва олии касбї, 
муњаќќиќон, магистрантону 
докторантон, омўзгорон му­
тахассисони соњаи педагоги­
ка муфид буда, барои са­
маранок ташкил намудани 
раванди таълиму тарбия, 
рушди масъалањои соњаи ма­
ориф ва тањсилот сањми ар­
занда мегузорад. 

Шавкат ШАРОФОВ,
Хайрулло МИРЗОЗОДА, 

докторони илмњои педагогї, 
профессорони Донишгоњи 
давлатии Хуљанд ба номи 

академик Бобољон Ѓафуров

Наќши занон дар бунёди оилаи солим бузург аст, зеро тар­
бияи фарзанд бар дўши онњост. Зани босаводу маърифатманд 
метавонад фарзандони донишманд ва ботарбияро ба воя ра­
сонад. Чунончи гуфтаанд: 

Шамшери нек аз оњани бад чун кунад касе?!
Нокас ба тарбият нашавад, эй њаким, кас!
Борон, ки дар латофати табъаш хилоф нест,
Дар боѓ лола рўяду дар шўрабум хас!

Имрўз сањми занони тољик дар бунёди љомеаи навини 
кишвар, аз љумла, дар пешрафти фаъолияти муассисањои 
фарњангї ва маорифу тандурустї шоистаи тањсин аст.

Ба њамагон аён аст, ки бонувони далери тољик аз рўзњои 
аввали ба даст овардани Истиќлоли давлатї дар соњањои 
гуногун хидматњои мондагор намудаанд. Асосгузори сулњу 
вањдати миллї – Пешвои миллат, Президенти Љумњурии 
Тољикистон, муњтарам Эмомалї Рањмон матонату хислатњои 
њамидаи зани тољикро чунин бањогузорї намудаанд: «Симои 
зани зебопарасту озоданажод, диловару мубориз, бонангу 
номус, далеру шуљоъ, ватандўсту ватанпараст, озодихоњу 
адолатпарвар ва кадбонуву њунарманди тољик њанўз се њазор 
сол ќабл дар матнњои суѓдиву пањлавї тасвир ёфтааст».

Дар замонњои гуногуни таърихї сарварии мулк ва ё 
кишварњоро занон низ ба уњда доштаанд. Лашкаркаши бу­
зург Наполеон ба аќлу идроки занон чунин бањо додааст. 
«Зан бо тавоної, бо аќлу заковати хеш метавонад бо як даст 
гањвора ва бо дасти дигар дунёро такон дињад».

Татяна ПИНЧУКОВА,
мураббияи Маркази дастгирии оила 

ва кўдаки №2-и ноњияи Сино 

Сањми занон бузург аст

ЭЪТИБОР НАДОРАД
Шањодатномаи гумшудаи №956233, ки 

онро соли 1983 муассисаи тањсилоти миёнаи 
умумии №43-и ноњияи Шуѓнон ба Мамадни­
ёзов Мамадвафо Мамадниёзович додааст, эъ­
тибор надорад.

Шањодатномаи гумшудаи Т-АТУ №1250620, 
ки онро соли 2024 муассисаи тањсилоти миёнаи 
умумии №20-и ноњияи Шоњмансури шањри Ду­
шанбе ба Рахимов Азамали Умаралиевич дода­
аст, эътибор надорад.

Шањодатномаи гумшудаи Т-АТУ №1166401, 
ки онро соли 2023 муассисаи давлатии таъ­
лимии «Гимназияи №4 барои хонандагони 
болаёќати шањри Душанбе» ба Рањмонов 
Мансур Юсуфович додааст, эътибор надорад.

Шањодатномаи гумшудаи АБ №103762, ки 
онро соли 2000 муассисаи тањсилоти миёнаи 
умумии №23-и ноњияи Шоњмансури шањри 
Душанбе ба Расулов Салимљон Юсуфович до­
дааст, эътибор надорад.

Китоби арзишманди таълимїКитоби арзишманди таълимїКитоби олими шинох­
та ва донишманди соњиб­

мактаб, Корманди шоис­
таи Тољикистон, доктори 
илмњои педагогї, профессор 
Абдулбоќї Нурзода «Педа­
гогика» барои донишгоњњои 
омўзгории мамлакат фа­
рогири масъалањои фароху 
муњимми имрўзаи илми педа­
гогика буда, дар доираи та­
лаботи барномањои илмии 
педагогикаи муосир тањия 
ва бо ќарори мушовараи 
Вазорати маориф ва илми 
Љумњурии Тољикистон чоп 
шудааст.

Зан-модар калимањоеанд, ки дар њама њолат инсон ба 
забон меорад, чи дар лањзаи хушбахтї ва чи  нороњативу 

ѓамгинї.

    САЙЌАЛИ ЗЕЊНСАЙЌАЛИ ЗЕЊН

Аз боло ба поён:
1. Роњбар, сардор. 2. Муќобили вожаи 

«мушкил». 3. Осмон, фалак. 4. Њамдаму 
њамроз. 5. Хўроки миллї. 6. «Аз ***и 
мўрчагон ѓофилї магар? (Сайидо). 9. Ба­
робар аст ба сад сол. 10. Њарфи алифбои 
ниёгон. 11. Чашмгуруснагї. 13. Ваќт, 
њолат. 14. Истилоњи илми забоншиносї. 
15. Ба маънои осон.

Аз чап ба рост:
1. Судхўрї. 3. Номи ноњия дар 

Љумњурии Ўзбекистон. 7. Султон, ма­
лик. 8. Шумораи миќдорї. 9. Поёни њар 
кор. 12. *** Љалил, Нависандаи халќии 
Тољикистон. 16. «Варна Рустам ба чї 
*** сари Суњроб хўрад? (Сайидо).17. По­
янда, доимї. 18. Шоир ва ситорашиноси 
асрњои миёнаи тољик. 19. Ба таври хеле 
сариваќтї. 

Мураттиб  Њотами ЊОМИД,  
«Омўзгор»


